
ANA PEJIĆ – predsjedavajući  Gradskog vijeća Tuzla  

 

(Intoniranje himne Bosne i Hercegovine).  

Poštovani vijećnici Gradskog vijeća Tuzla, predstavnici gradskih službi, poštovani 

gosti, predstavnici medija, sve vas srdačno pozdravljam i otvaram 6. vanrednu sjednicu 

Gradskog  vijeća Tuzla.  

Za današnju sjednicu svoje kašnjenje najavili su vijećnik Muhamed Čikarić i vijećnik 

Omer Berbić, te konstatujem da prema evidencije Stručne službe Gradskog vijeća sjednici 

prisustvuje 29 od ukupnog broja vijećnika.  

Prema odredbi člana 65. Poslovnika Gradskog vijeća Tuzla („Službeni glasnik Grada 

Tuzle“, broj 5/22 i 14/24), kojim je propisano da „Predsjedavajući obavještava Gradsko vijeće 

ko je osim vijećnika pozvan da prisustvuje sjednici“, obavještavam vas da je poziv za današnju 

šestu vanrednu sjednicu Gradskog vijeća Tuzla, a u skladu sa zaključcima vanredne sjednice 

Kolegija Gradskog vijeća Tuzla održane 09.10.25-e godine, upućen je predstavnicima sljedećih 

institucija: 

FEDERALNO MINISTARSTVO UNUTRAŠNJIH POSLOVA  

FEDERALNO TUŽILAŠTVO FEDERACIJE BOSNE I HERCEGOVINE 

      -Posebni odjel za suzbijanje korupcije, organizovanog i međukantonalnog kriminala 

MINISTARSTVO UNUTRAŠNJIH POSLOVA TUZLANSKOG KANTONA  

KANTONALNO TUŽILAŠTVO TUZLANSKOG KANTONA 

KANTONALNI SUD U TUZLI    

POLICIJSKA UPRAVA TUZLA  

 

Poziv za današnju sjednicu Gradskog vijeća  Tuzla je upućen i gradonačelniku Grada 

Tuzle, sekretaru organa državne službe, pomoćnicima gradonačelnika i rukovodiocima 

stručnih službi, Upravnoj organizaciji Zavod za urbanizam, Gradskom pravobranilaštvu Grada 

Tuzle, kao i medijima.  

Evidencija prisutnih na današnjoj sjednici Gradskog vijeća je kod uposlenika Stručne 

službe Gradskog vijeća. 

Današnju vanrednu sjednicu Gradskog vijeća Tuzla zakazala sam, u skladu sa članom 

59. Poslovnika Gradskog vijeća Tuzla, po zaključku Kolegija Gradskog vijeća Tuzla sa 

sjednice održane 09.10.25-e godine, a na inicijativu 11 vijećnika Gradskog vijeća Tuzla koji 

su 06.10.25-e godine, dostavili zahtjev za održavanje vanredne sjednice Gradskog vijeća Tuzla 

sa tačkom dnevnog reda pod nazivom – Razmatranje aktuelne bezbjednosne situacije u 

Tuzli.  

Imajući u vidu da je Programom rada Gradskog vijeća Tuzla predviđeno da se u toku 

25-e godine, po potrebi, razmatra Informacija o bezbjednosnoj situaciji na području grada 

Tuzle sa prijedlogom mjera, Kolegij Gradskog vijeća je definisao naziv tačke današnje sjednice 

u skladu sa usvojenim Programom rada tako da naziv tačke glasi: 

 

Informacija o bezbjednosnoj situaciji na području grada Tuzle sa prijedlogom 

mjera. 

 

Stavljam na izjašnjavanje dnevni red, te da vas molim da se izjasnite.  

Glasanje je okončano. 

Konstatujem da je dnevni red usvojen sa, 

29 glasova za, nije bilo protiv i nije bilo suzdržanih.  

USVOJENI DNEVNI RED 6. VANREDNE SJEDNICE GRADSKOG VIJEĆA TUZLA 

ODRŽANE 21.10.2025. GODINE (broj 01/04-A-16317-2025) 

 

 

1. Razmatranje informacije o bezbjednosnoj situaciji na području grada Tuzle s 

prijedlogom mjera. 

 

Prelazimo na realizaciju dnevnog reda: 

 

Razmatranje informacije o bezbjednosnoj situaciji na području grada Tuzle s 

prijedlogom mjera 

 

Obavještavam vijećnike da je Kolegij Gradskog vijeća, na sjednici održanoj 09.10.25-

e godine, usvojio sljedeći zaključak:  

 

- Imajući u vidu da je Programom rada Gradskog vijeća Tuzla za 25-u godinu, 

planirano da Gradsko vijeće Tuzla razmatra Informaciju o bezbjednosnoj situaciji na 

području grada Tuzle, Kolegij Gradskog vijeća Tuzla poziva predstavnike Federalnog 

ministarstva unutrašnjih poslova, Federalnog tužilaštva Federacije Bosne i Hercegovine 

- Posebni odjel za suzbijanje korupcije, organizovanog i međukantonalnog kriminala, 

Ministarstva unutrašnjih poslova Tuzlanskog kantona, Kantonalnog tužilaštva 

Tuzlanskog kantona, Kantonalnog suda u Tuzli i Policijske uprave Tuzla da prisustvuju 

6. vanrednoj sjednici Gradskog vijeća. Kolegij Gradskog vijeća traži od svih navedenih 

organa i institucija da, najkasnije do 20.10.25-e godine, Gradskom vijeću Tuzla dostave 

informaciju, u okviru svoje nadležnosti, u vezi sa bezbjednosnom situacijom u gradu 

Tuzli, aktivnostima koje, u skladu sa svojim ovlastima, poduzimaju u cilju prevencije 

kriminaliteta i drugih štetnih ponašanja, sankcionisanja počinilaca i povećanja sigurnosti 

građana. Kolegij Gradskog vijeća Tuzla takođe sugeriše svim pozvanim organima i 

institucijama da, uz informaciju, dostave i prijedlog mjera i aktivnosti koje je potrebno 

poduzeti, kako bi se njihovom provedbom, uz podršku Gradskog vijeća Tuzla, te 

zajedničkim i koordiniranim radom i angažovanjem cijele zajednice poboljšala 

bezbjednosna situacija na području grada Tuzle, a samim tim i kvalitet života svih njenih 

građana.  

 

U materijalu podijeljenom pred sam početak sjednice, dobili ste kao i putem e-maila: 

- Informaciju Policijske uprave Tuzla, broj: 08-06/7-03.2-3-4443/25 od 17.10.25-e 

godine. 

 

Evo pozivam predstavnika 11 vijećnika koji su podnijeli zahtjev za održavanje današnje 

vanredne sjednice ukoliko žele da obrazlože ovaj prijedlog.  

Da li neko želi da obrazloži?  

Ja ne vidim od...Vijećnik Mirnes Ajanović. Izvolite.  

 

MIRNES AJANOVIĆ – vijećnik BOSS – Bosanske stranke 

 

 Pozdrav svima, posebno kolko sam dosad vidio jednog predstavnika MUP-a TK-a PU 

Tuzla, ako je došao, barem imam informaciju, hajde. A sad, zašto smo sazvali ovu sjednicu? 

 Već duže vrijeme građani Tuzle žive u realnom strahu, možemo mi reć da to jeste, il 

nije, al ako neko baca pa i petarde i to je strah, pogotovo ako puca iz automobila, ako se ljudi 

samoubijaju negdje po Ilinčici, pa se ne znaju razlozi, ako se presreću na ulici i utjeruje strah. 

Dakle, imamo strah od oružja na ulicama, nerasvjetljena ubistva, dilanje droge u školskim 

dvorištima, divljanje po cestama gdje se trkaju sa smrtnim posljedicama, a kažnjavaju obične 

vozače ako pređu par kilometara više neg što je dozvoljeno. Imamo i moguće ubijanje od strane 

Termoelektrane i to je zdravstvena bezbijednost. Evo apele čujemo svaki dan od građana. 

Objasnit ću što. I sistemsku šutnju. Šuti sud. Šuti tužilaštvo. Eto MUP nešto i napiše. 

Ministarstvo i svi ostali. Jedino mi evo ne šutimo. Nije ovo samo 11 vijećnika. Ovo je inicijativa 

Kolegija Gradskog vijeća, dakle, svih vijećnika. Pa ako se nekome ne sviđa, eventualno ako se 

zamjeri, to je njegov problem. Ne nas, nego onoga kome će to smetati.  

Ja sad predsjedavajuća imam pripremljeno prijedlog analizu stanja iz svih potrebnih 

ovlasti, prijedlog zaključaka iz svih oblasti. Da ovo bude samo uvodno izlaganje a kasnije ćemo 

se javljati po svim ovim tačkama (ANA PEJIĆ – Može, može svakako) svako od nas da ne 

širimo dalje. Ovo je razlog zašto smo mi svi potpisali potpisnici, a ostali se nama pridružili da 

imamo ovu vanrednu sjednicu po pitanju stanja bezbijednosti u gradu Tuzla.  

I još jedno, to sam rekao i rećiću samo da potenciramo. Prije je u Tuzli bila praksa da 

kada bilo kakav incident bude koji ugrožava bezbijednost građana, potuku se, naprave problem, 

pucaju, nešto slično, mi odmah zakazujemo i zakazivali smo vanredne sjednice. Stalo se malo 

s tom praksom i onda su se ovi osilili. Svi. Ne kriminalci i banditi, uličari, ovi raznorazni 

problematičari. Vlast. Sud. Tužilaštva. Svi. E sad hoćemo da discipliniramo njih. Nisu nama 

problem kriminalci, raznorazne kabadahije, banditi, siledžije po društvenim mrežama i slično. 

Krivi su oni što su ih pustili da rade to što rade. Pa evo ja nadam se da nisam malo pretjerao. 

Kasnije ću imat priliku lično da budem malo još oštriji, kolko mi bude dao Mensur, on ne da 

da ja skrletim se, al ću moć nasrkletit neke druge. Eto koleginice i kolege vijećnici, to je za 

sada uvod u ovu sjednicu koja je pred nama. I na sramotu onima koji nam nisu odgovorili na 

ove naše dopise koji su ignorisali pravo građana na bezbijednost putem i ove institucije 

Gradskog vijeća Tuzla. Hvala.  

 

ANA PEJIĆ 

 

 Zahvaljujem se. Sada pozivam predstavnika Policijske uprave Tuzla, gospodina 

Nevresa Šiljegovića da nam da evo informaciju. Evo tu ste. Izvolite. Evo ovamo za govornicom 

ako vam nije problem.  

 

NEVRES ŠILJEGOVIĆ – načelnik Policijske uprave Tuzla 

 

 Pozdravljam sve prisutne. Znači, već je predsjedavajuća predstavila. Ja sam Nevres 

Šiljegović, načelnik Policijske uprave Tuzla i najodgovorniji za stanje bezbijednosti na 

području grada Tuzle, vezano za rad i postupanja samih policijskih službenika.  

U ovom dijelu moram napomenuti da je na Kolegiju načelnika Policijske uprave Tuzla 

razmatrana sigurnost za devet mjeseci, kom prilikom je konstatovano, znači, da na području 

svim organizacionim jedinicama, znači, Policijska stanica Centar, Istok, Zapad i OKP je stanje 

zadovoljavajuće, a samim tim i stanje na samom području, ovaj, na kompletnom području 

grada Tuzla, odnosno Uprave, a ogleda se u statističkim podacima koje ću ja dijelom ovaj 

objasniti, a statistički podaci su tretirani prvih devet mjeseci 25-e godine u odnosu na period 

prvih devet mjeseci 24-e godine, tako da na području Uprave Tuzla u 25-oj godini se dogodilo 

ukupno 949 krivičnih djela, u odnosu na 24-u gdje se desilo 880 krivičnih djela. Znači, ovdje 

imamo razliku, odnosno, povećanje za 62 krivična djela ili 6,99%. 

Broj krivičnih djela po poznatom učiniocu 366 u odnosu na 24-u, 284 više za 82 

krivična djela il 28,87%. Broj krivičnih djela po nepoznatom učiniocu je 583 u odnosu na 603. 

Znači, smanjenje ovdje imamo nepoznatih učinioca u određenim vršenjem krivičnih djela ili 

smanjenje za 3,32%. 

Ono što je bitno znači sam rad te policije i znači djelo kad se desi od silnog preventivnog 

rada je preventivni rad i na otkrivanju je samo otkrivanje i rasvjetljavanje ujedno i utiče na 

prevenciju samog događanja krivičnih djela. Procenat rasvjetljenosti krivičnih djela po 

nepoznatom učiniocu je 46,83%. Ukupan broj rasvijetljenih krivičnih djela u 2025. je 639, u 

odnosu na 2024. gdje ukupan broj rasvijetljenih 573. Znači, povećan broj rasvijetljenih 

krivičnih djela za 66 ili 11,52%. Procenat ukupne rasvijetljenosti krivičnih djela 67,33%. 

Ovdje moram pomenuti jednu situaciju, ovaj, zbog čega tvrdimo da konstatujemo da je 

stanje zadovoljavajuće, zato što uslovi u kojim radimo, odnosno kapacitet popunjenosti samih 

znači Policijske uprave, odnosno, organizacionih jedinica. Ono što je se desilo u posljednje 

vrijeme, znači, desilo se na području čitave države. Jedna smjena generacija koja je uticala da 

u vrlo kratkom vremenskom broju, periodu ode veliki broj policijskih službenika, što u nižim 

činovima, a tako isto i u višim činovima. Na to neko nije na vrijeme ili jeste, nije, uglavnom 

popuna nije se desila blagovremeno. Da ne ulazimo sad zbog čega, šta. To su već duže i šire 

ovaj pitanje. Međutim stanje je tako kako jest, tako da ni jedna organizaciona jedinica na 

području Policijske uprave Tuzla nije popunjena više od 60%.  

Znači, sa takvim kapacitetom, ovaj, mi smo uspjeli da držimo stanje znači pod 

kontrolom.  Ono što je još bitno vremenom, dolazi do određenih izmjena povećanje zahtjeva 

policije postupanje po određenim djelima. 

Ovdje imamo slučaj, znači, gdje posebno se traži angažovanje i rad policije na 

postupanju u krivičnim dijelima nasilje u porodici. Znači to je novi zakon koji je izašao 2024. 

godine, gdje traži hitno postupanje policije u toku znači, 6 sati da se u slučaju utvrđivanja 

nasilja bilo kojeg oblika unutar ovaj porodice da se poduzimaju mjere, izriču ovaj privremene 

zabrane. Posle te zabrane se potvrđuju na sudu. To je znači jedna velika aktivnost koja zahtjeva 

da određeni broj službenika  ostavi sve druge znači te poslove i da to ovaj završi.  Znači, to su 

djela od prioriteta  i samog razloga da bi se žrtva nasilja zaštitila. Ako gledamo sad 

strukturu karakterističkih krivičnih dijela u 2025. desilo se više 14 krivičnih dijela nasilja u 

porodici nego u 2024. Znači, to su još dodatne aktivnosti koje opterećuju policiju. Međutim 

policija se nosi s tim.  

Ono što je još bitno za ovaj zakon te mjere se moraju nadgledati sprovođenje tih 

mjera,  tako da policija shodno zakonu mora najmanje jednom sedmično da obiđe žrtvu 

nasilja i da vidi da li se te mjere, a po potrebi više i sprovodi. Ovo samo govori o opterećenju 

u ovom dijelu te policije koja je uspjela da odgovori na zadovoljavajući način ovim izazovima.  

Dalje je vezano za strukturu karakterističkih krivičnih dijela čiju u 2024. došlo do...25-

oj došlo je do povećanja krivičnog dijela posjedovanje i omogućavanje i uživanja opojnih 

droga za devet krivičnih dijela. Ovo je isto proaktivni rad policije, jer to policija ako otkrije se 

tretira kao krivično dijelo. Ako ne otkrije ne tretira se i ne ulazi u ukupnu strukturu krivičnih 

djela.  Povećanje za jedno krivično djelo razbojništva,  ubistvo u pokušaju povećanje za dva 

krivična dijela,  nanošenje teške tjelesne ozljede je tri krivična djela, napad na službenu 

osobu  i izvršavanje službenih poslova i zadataka dva krivična djela. 

Nažalost sve češće ja tamo ćemo posebno to još obrazložiti  u javnom redu i miru.  Sve 

su češći napadi na ovlaštene službenike prilikom vršenja poslova i zadataka.  Samo na neki 

način oslikava situaciju  u kakvim teškim situacijama je policija radi. Svaki kontakt sa 

građanom  je upitan na koji način će se ovaj završiti, jer često dolazi do neželjenih 

reakcija građana bez obzira i ako policajac postupa profesionalno. 

Povećanje se desilo i za krivično djelo silovanje za tri krivična djela i nanošenje teške 

ozljede 12 krivičnih djela. U periodu 25-e je otuđeno 9 vozila, od čega su 4 vozila starije 

proizvodnje. 

Ovdje moram napomenut da više nemamo ovih krivičnih djela otuđenja 

motornih vozila novije proizvodnje, što je se prije ovaj dešavalo i to što je predstavljalo 

problem za čitav kanton, ne samo za Tuzlu, a pogotovo je bila opterećena Tuzla. Ova vozila 

sad koja se otuđuju su starijeg godišta, starije proizvodnje. Uglavnom se koristi za 

prebacivanje za nekih stvari iz drugih krivičnih diela, tako da to samo po sebi nije toliko ovaj 

opasno kao što se dešavalo ranije.  
I ono što je najbitnije nije zabilježeno ni jedno krivično djelo ubistva.  Ono što nam 

posebno evo pažnju, vi ste rekli određeni događaj koji traže da samo Vijeće ovaj poduzme ili 

traži informaciju da se razmatra kad se neki događaj desi u gradu, bitan za samo to 

bezbjednost je ovaj događaj s kojim ste svi upoznati tog 19.10. u jutarnjim satima gdje su NN 

osobe oštetile ovaj i uništile određeni broj  znači gradske imovine, klupe, kante za smeće. Posle 

toga rampu i plus 13 vozila. Znači tu se radi o ukupno 15 ovaj krivičnih djela. 

Policija je to veče je bila  spram svojih kapaciteta angažovana na lijevku.  Poražavajuća 

je situacija pozitivno je šta je policija uradila, al poražavajuća je situacija da jedna stanica  za 

taj period znači je zabilježila 32 prekršaja odnosno konstatovala vozača pod uticajem 

alkohola od kojih je 5 bilo za pritvor odnosno imali su preko 1,5 promila alkohola u krvi i isti 

su znači bili pritvoreni. Ono samo da vam malo razjasnim. Taj jedan pritvorski predmet 

oduzima patroli minimum sat vremena. To su procedure, popunjavanje ovog, tako da je policija 

u tom dijelu odradila ovaj jedan izuzetno dobar, jedan dobar posao, ali postavlja se jedno drugo 

pitanje, ako je u četiri sata zabilježeno toliko, kakvo nam je stanje u saobraćaju? Aktivnosti 

policije iz godine u godinu se pojačavaju. Sve veći je broj alkoholis...ovaj kontrolisanih 

vozača pogotovo ovaj pod uticajem alkohola i ide se ciljano na one prekršaje koji direktno 

utiču na bezbijednost saobraćaja. Međutim, da li daje efekat, e ovaj sam rezultat pitanje je dal 

daje efekat?  

Pazite, samo pet tih vozača preko 1,5 promil su izuzetno opasni u saobraćaju i oni su 

uklonjeni. Međutim, nažalost desilo se ovo. Ovaj drugi događaj sam po sebi je izaziva 

opasnost. Sam po sebi je na neki način izaziva i nelagodu i kod samih ovaj građana i mi smo 

njega izanalizirali. U nedelju je se znači kompletan sastav  digao da bi ovaj se otkrili počinioci 

i počinioci su otkriveni  i tu je normalno, u saradnji i po uputama nadležnog tužilaštva i tu 

je okarakterisano kao djelo nasilničkog ponašanja. 

Stvar je ovde jedna zabrinjavajuće za sve nas. Sad pitanje kolko, dal je policija tu imala 

prostora? Dal je mogla ili nije? To su otvoreno pitanje.  Mi to razmatramo šta kako i na koji 

način, mada su oni išli tim sporednim ulicama. Stvar je pod jedan dijete od, znači mlađi 

maloljetnik od 15 godina ili preko 17 stariji maloljetnik šta radi od 2 do 4 u gradu? Onda se 

postavlja drugo pitanje još teže. Imamo zabilježeno konstatovano da su određeni 

građani snimali njihovo ponašanje i njihovo činjenje krivičnih djela, a nismo tokom noći 

imali ni jednu prijavu. Znači ovo samo ukazuje one uslove u kojim se radi i da mi 

stvarno moramo svi vidjeti šta koordiniramo na koji način da postupamo da bi se znači ovo 

stanje na neki način promijenilo. 

Ono što bi još napomenuo da policija kontinuirano izvodi određene aktivnosti  i 

preventivne i represivne. Odrađuju se na mjesečnom nivou određene akcije vezano top 

narkotop, crimetop  za lica koja se bave prodajom, preprodajom droge i narkotičkih sredstava, 

lica koja su sklonjena...sklona vršenju krivičnih djela i u svim tim aktivnostima uvijek gotovo 

ostvarimo  od zadovoljavajući ili čak više od zadovoljavajuće rezultate. Međutim evo stanje se 

posebno unaprijed ne provodi. Osim toga provode se i te kampanje „Reci droga ne“, održavaju 

se radionice, pogotovo za nasilje u porodici gdje se ovaj edukuju, znači, edukuju se određen 

broj građana kako, na koji način, šta postupiti kad se to desi, na koji način mogu prijaviti, gdje 

mogu prijaviti, kako mogu biti zaštićeni. Ono što je osnovno da mi njima ukažemo i ako se to 

desi da nisu oni sami, da postoji način i mogućnosti da se te osobe zaštite od, od nasilnika. 

Tako, vezano za kriminalitet je konstatovano stanje zadovoljavajuće i to je stanje 

javnog reda i mira. Ono što bi pod jedan napomenuo na području grada Tuzla od 2025. nismo 

imali slučajeva narušavanja javnog reda u većem obimu i od strane većeg broja učesnika. Bilo 

je određenih tih grupa, grupica. Međutim, na to smo mi to sve djelovali i to nije dovelo do 

stanje da bi ovaj, da bi se bilo na koji način ovaj zabrinulo. Ukupno, znači prekršaja koje je 

konstatovala Policijska uprava Tuzla u 2025. godini po javnom redu i miru je 273. U odnosu 

na 24-u 286. Znači desilo se 13 manje narušavanja javnog reda i mira u 25-oj godini u odnosu 

na 24-u godinu. Ukupan broj učinilaca prekršaja je 329 u 25-oj, dok u 24-oj 336, znači manje 

i 7 izvršilaca. 

E sad onaj dio šta, koja narušavanja javnog reda i  mira i kojem obimu su 

najčešći? Tuča, znači u 25-oj 47 djela narušavanja javnog reda tučom u odnosu na 24-u, 51 

smanjenje za 4. Naročito drsko ponašanje 69 u odnosu na 24-u, 66 povećanje za 3. Odbijanje 

naređenja i omaložavanje policijskog službenika 45 u 25-oj u odnosu 34 u 24-oj godini, znači 

povećanje za 11 slučajeva. Ovo je još opet ponovo ako se analizira odražava jednu situaciju, u 

situaciju u kakvom okruženju policija ovaj radi. To sam već malo spomenuo. Stvar je da često 

policija prilikom obavljanja profesionalnog obavljanja svojih poslova i zadataka je izložena 

verbalnim vrijeđanjem, napadima. Sve je češće situacija da kad policajac zaustavi vozača 

građanina, da imamo neželjenu reakciju, koja na kraju iz bezazlenog prekršaja po Zakonu o 

osnovama bezbijednosti prelazi u puno teži prekršaj po Zakonu o javnom redu i miru i čak 

često, često dolazi da te osobe moramo i lišit slobode da ne bi nastavili vršenje prekršaja 

narušavanja javnog reda i mira.  

Mi smo ovo razmatrali i pokušali da vidimo kolko je do policije. Da li policija svojim 

djelimično neprofesionalnim ponašanjem i da li utiče na građane da se ili na neki način iritira, 

da bi se to ovaj smanjilo? Međutim, ovaj, ono sve što smo izanalizirali, jednostavno policija 

tamo gdje god je mogla da na neki način to smiri, da izbalansira stvari da se ne podnosi prekršaj 

po javnom redu i miru, ovaj, to je uradila. Međutim, tamo gdje je prešlo, gdje već se uzadire u 

autoritet policajca je jednostavno morala zaštiti i policajca i službe da izrekne prekršaj.  

Ono što smo već raspravljali, to je ono materijalno tehničko opremanje policije. Imamo 

određeni broj vozila koje unutar vozila posjeduju audio video nadzor, odnosno video nadzor i 

to je u mnogome promijenilo ovu situaciju. Znači sad kad se neko zaustavi ili bilo šta se desi, 

kad se saopšti građaninu da se situacija snima, odma je situacija znači drugačija, tako da je to 

neki prostor za neko buduće vrijeme i to je planirano u MUP-u. Međutim, sad spram 

materijalno tehničkih sredstava šta, kako, ali znači ima tam prostora gdje se to može još znači 

unaprijedit. 

Prekršaji svađom, vikom i nepristojnim ponašanjem 35 u odnosu na 30, povećanje je 

za 4, neovlaštena upotreba oružja 10 u odnosu na 24-u 11. Smanjenje je za jedno. Prosjačenje 

u 25-oj 21 slučaj zabilježen. U 24-oj 34, znači manje za 13. Ovde moramo napomenuti da 

prekršajni nalozi, odnosno postupanje policiji, izdavanje prekršajnog naloga nema nikakvog 

učinka na počinioca prekršaja. Za njega taj nalog ništa ne znači. Međutim, mi smo u dogovoru 

sa Gradom Tuzla, sa Kolegijom načelnika Grada Tuzla, sa Centrom sa socijalni rad, iznašli te 

neke mogućnosti, pa smo mi te koji prosjače dovodili. Dolazio je Centar. Uzimali su izjave i 

daleko više smo postigli efekta nego sa samim ovaj izdavanjem prekršajnih naloga. Tako da u 

velikom broju je smanjen broj prosjaka, prosjačenja od strane lica koji su sa područja grada 

Tuzla. Međutim imamo ovu čestu pojavu sa područja drugih gradova. Dolaze tu da vrše 

prosjačenje. Mi spram kapaciteta pokušavamo pokrit određena područja patrolnim ovaj 

službama, da bi predupredili i spriječili te ovaj te aktivnosti, pogotovo tamo na kritičnim 

mjestima i u vrijeme znači turističke sezone, tako da smo preko ljeta imali...preko ljeta smo 

angažovali patrolu policije na području Gradskog trga ovaj gotovo čitavo vrijeme. Vrlo rijetko 

je nije bilo to al ako nije bila, znači, nije bilo kapaciteta da se to pokrije.  

Ostali prekršaji po Zakonu o javnom redu i miru 41 u odnosu na 58 u 24-oj, znači manje 

za 17. Ovdje bi napomenuo rad te policije gdje policija redovno vrši racije na otvorenim i 

zatvorenim prostorima na mjestima znači gdje je konstatovano da dolazi na bilo koji način ili 

narušavanja javnog reda i mira ili okupljanju kriminalno aktivnih lica ili na bilo koji način 

interesantno po bezbjednosti i to je sigurno uticalo na znači na to samo stanje. Osim toga prati 

se to okupljanje omladine, pogotovo omladine, pa je bilo jedno vrijeme ispred Bingo Centra 

City dole, ovaj i poslije toga ovo što su govorili te trke, pa smo mi kontinuirano u tim noćnim 

satima tu obilazili, boravili, ovaj sve u cilju da preduprijedimo to stanje i sve u svemu ovo sve 

ukazuje da smo odgovorili zadatku i da je stanje po tome znači na zadovoljavajućem nivou. 

Saobraćaj, hoćetel...(ANA PEJIĆ – Informacija vezano za bezbijednost saobraćaja. Jel 

treba i ta informacija? Evo. Izvolite. Izvolite. Kažite i tu informaciju). Stanje vezano za 

saobraćaj znači ukupno u 2025. desilo se prvih znači devet mjeseci 711 saobraćajnih nezgoda 

u odnosu na 24-u gdje se desilo 714, znači manje za 3 nezgode ili 0,42%. Međutim, ono što je 

zabrinjavajuće, to je nezgoda sa poginulim licima. U 25-oj se desilo 6 nezgoda, 6 smrtno 

stradalih lica u saobraćaju, dok je u 24-oj 3, znači povećanje za 3 nezgode sa poginulim licima. 

Ovdje ste vi svi pratili najvjerovatnije upoznati ste na koji način se to dešavalo, kad...vezano 

za te sporedne ulice, djecu da voze auta, da se po gradu ovaj u određenim situacijama vozi 

izuzetno velikom brzinom. Međutim, vi morate znati da lice koje je unutar gradske sredine 

prekorači brzinu više od 30 km/h i lice koje unutar gradske zone prekorači brzinu više od 100 

i više na sat je ista kazna. Znači, ne da mi takve nismo konstatovali. Mi smo konstatovali. 

Međutim, znači ovdje je ono što ide u Zakonu Bosne i Hercegovine izmjena Zakona o 

osnovama bezbijednosti saobraćaja, gdje treba da se definiše ta objesna vožnja i da se te 

sankcije prema tim licima ovaj drastično promijeni kako bi policija imala alat da efikasnije 

djeluje na te znači učesnike u saobraćaju.  

Nezgode sa teže povrijeđenim licima 25-a, 29, 24-a, 45. Znači imamo manje 16 

nezgoda sa povrijeđenim licima il manje 35,56 u procentima. Broj nezgoda sa lakšim 

povrijeđenim licima je 258, u odnosu na 24-u, 185. Povećanje je za 73 nezgode sa lakše 

povrijeđenim licima il 39,46%. Nezgoda sa materijalnom štetom 418, 25-a u odnosu na 24-u 

481. Manje za 63 nezgode ili 13,10%.  

A sad ako pogledamo aktivnosti policije, znači gledamo ono što se desilo je ovamo 

aktivnosti policije, znači, rad policije sankcionisanja učesnika u saobraćaju pogotovo učesnika 

u saobraćaju koji za prekršaje koji sa dejstvu sa drugim prekršajima najčešće dovode do 

nastajanje samih saobraćajnih nezgoda, kao što su onaj alkohol, opojna droga, opijati. E 

sad...Samo malo. E kad u trenutku...Korištenje mobitela, brza, brza vožnja, preticanje na punoj 

liniji. Opet stoji tu Zakon o osnovama bezbijednosti izmjena. Sad je preticanje na punoj liniji, 

jednostavno nepostupanje po saobraćajnom znaku 50 KM je osnov po nalogu kazna, pola 25, 

a to može biti izuuzetno težak prekršaj koje najčešće dovodi znači u tim kritičnim situacijama 

do nastanka saobraćajne ovaj nezgode. Broj izdatih prekršajnih naloga zbog prekoračenja 

brzine u 25-oj je 10.451 u odnosu na 24-u, 9.861. Povećanje za 590 il 5,98%. Broj zadržanih 

lica vozača kod kojih je kontrolom utvrđena količina alkohola u krvi preko jedan i po promil 

ili koji su odbili da se alkotestiraju u 25-oj je 123, a u 24-oj 100. Znači, konstatovo je 23 više 

lica koji su upravljali u saobraćaju pod uticajem alkohola u krvi sa preko jedan i po promil. 

Povećanje za 23%. Ovo je samo ono što je otkrila policija. Ovo ako se uzme crna tamna ta 

brojka lica koja učestvuju u saobraćaju pod uticajem alkohola i opasnost koja ovaj taj prekršaj 

donosi na samu bezbijednost saobraćaja, opet ukazuje na jednu kritičnu situaciju. Znači, bez 

obzira na povećanje policije, rad, aktivnosti, broj zabilježenih prekršaja ne dolazi do smanjenja. 

Znači, naš taj rad bi trebao da dovede da što više radimo da se smanjuje broj tih učesnika u 

saobraćaju pod uticajem alkohola, sa korištenjem mobitela u vožnji i tako dalje. Međutim, to 

se ovaj ne dešava. Ukupan broj vozača koji je zateknut pod uticajem alkohola u 25-oj je 818, 

dok je u 24-oj, 682. Znači, povećanje za 136 prekršaja il 19,94.  

Korištenje mobitela, možda građani ne shvataju kao toliko opasan, ali već je to na nivou 

svjetske saobraćajne organizacije konstatovalo da jedan od korištenje mobitela jedan od 

prekršaja koji izuzetno utiče na nastajanje saobraćajne nezgode zbog odvlačenja pažnje. Sami 

ste primijetili da vozač koji koristi mobitel da je karakterističan ili smanji brzinu ili gleda, pređe 

na drugu stranu. Da o tome ne elaboriramo puno. Konstatovano je u 25-oj, 1.038 slučajeva u 

odnosu na 24-u, 1.004. Povećanje za 34 ili 3,9%. U svakom segmetnu vezano u saobraćaju 

imamo pojačane aktivnosti ovaj policije i pojačane rezulate, međutim, ne reflektuje se direktno 

na ovu sigurnost u samom saobraćaju. E sad, saobraćaj sam po sebi komplikovan. Tu trebaju 

svi da se uključe da bi i u tom dijelu znači stanje doveli u nivo koji mi bi planirali.  

Na osnovu ovog svega što sam iznio, znači konstatujem da je stanje sigurnosti na 

području grada Tuzla na zadovoljavajućem nivou.  

 

ANA PEJIĆ 

 

 Zahvaljujem se. Zamolit ću vas samo da pratite pitanja koja budu iz diskusija ako bude 

bilo potrebe da na neko odgovorite na kraju diskusija.  

 Samo da provjerim da li je u međuvremenu stigao neko još od predstavnika ostalih 

institucija koji su pozvani danas na sjednicu? Nije. 

 Otvaram raspravu klubova vijećnika.  

 Vijećnik Zlatan Mehmedović. Izvolite. Pa vijećnik Mirnes Ajanović.  

 

ZLATAN MEHMEDOVIĆ – vijećnik SDP – Socijaldemokratske partije  

                                       Bosne i Hercegovine 

 

 Poštovana predsjedavajuća, kolegice i kolege vijećnici, predstavnici službi i medija, 

predstavnici Policijske uprave Grada Tuzla. Danas je evo kao što vidimo vanredna sjednica 

povodom sigurnosne situacije u gradu i evo odmah moram ponoviti ono što je kolega Mirnes 

rekao jel da nekada smo imali informacije o sigurnosti koje su bile na redovnim sjednicama 

Vijeća, pa tim u vezi pozdravimo odluku Kolegija Gradskog vijeća Tuzla, da se u nacrt 

programa rada Gradskog vijeća jel za narednu godinu uvrste dakle informacije o sigurnosti u 

gradu Tuzli, jer svi mi ne volimo jel vanredne sjednice. Vanrednom sjednicom posebno na ovu 

temu jel govori se o nekakvoj vanrednoj situaciji, jel može se steći dojam da se sad ovdje nešto 

dešava, je li što može ometati dolaske jel svih onih koji treba da dođu u Tuzlu, i evo moram 

poručiti ipak da je Tuzla siguran grad, al to ne znači da nema problema jel koji zahtjevaju u 

stvari našu pažnju i nadam se da će ova današnja sjednica u stvari biti početak jednog 

kontinuiranog rada na sigurnosti, a ne samo reakcija na incidente. Dakle, sigurnosna situacija 

koliko god bila važna, pitanja sigurnosti se moraju rješavati sistemski i kroz redovne sjednice 

Gradskog vijeća gdje se može detaljnije analizirati stanje. Uključiti sve relevantne službe i 

donijeti dugoročne mjere.  

 Prije svega želim takođe da se zahvalim jel i predstavnicima Policijske uprave Tuzla 

što su došli ovdje, na njihovom brzom, efikasnom radu, djelovanju, posebno što se tiče ovog 

posljednjeg događaja, odnosno sigurnosnog incidenta u Tuzli, tačnije na Slanoj Banji i inače 

jel pohvaliti rad Uprave policije, jer i kroz svoju profesiju iz koje dolazim zaista ovaj mi usko 

nekako sarađujemo i svjedočim jel koliko težak posao u stvari oni i obavljaju.  

Dakle, mi ne raspravljamo ovdje o radu policije, da se ne stekne nekakav pogrešan 

dojam, jer su svi ovi sigurnosni izazovi u stvari posao ne samo policije nego i porodice, škole, 

lokalne zajednice i svih institucija vlasti.  

Ja ću se kao predsjednik Kluba i Kluba Socijaldemokratske partije prije svega osvrnuti 

na ovaj slučaj koji je takođe jel jedan i od povoda današnje vanredne sjednice, a to je ovaj 

vandalizam koji su počinili maloljetnici u Slanoj Banji, gdje su uništene klupe, kante, javna 

imovina. Događaj koji je uznemirio građane Tuzle je pokazao da pitanje javne sigurnosti i 

društvene odgovornosti više ne smijemo tretirati samo kao izolovane incidente, već kao 

ozbiljan društveni problem koji zahtjeva zajedničko i sistemsko djelovanje.  

Posebno smo osjetljivi kad se ovo desi na Slanoj Banji, koja je simbol grada Tuzle, srce 

Tuzle, simbol sjećanja, poštovanja  prema prošlosti i mjesto okupljanja zapravo svih generacija 

i mjesto na kojima počivaju vrijednosti, kao što su antifašizam, mir, zajedništvo, kultura 

življenja.  

Ono što nas posebno zabrinjava jeste podatak da su počinioci ovog čina maloljetnici i 

to nije samo propust pojedinca, nego znak da društvo u cjelini gubi kontakt sa mladima. 

Školama nedostaje preventivnih programa, porodicama podrške, institucijama koordinacije. 

Nedostatak kulturnih, sportskih i edukativnih sadržaja za mlade ostavljaju prostor za 

destruktivno ponašanje.  

Dakle, još jednom mi kao Gradsko vijeće moramo jasno poručiti da maloljetnici koji 

čine vandalizam nisu samo problem policije, nego su zajednički izazov kao što sam rekao i 

porodice i škole i lokalne zajednice i svih institucija vlasti.  

Ja ću odmah pošto imamo puno zaključaka preći na zaključke koje smo predložili kao 

Klub Socijaldemokratske partije u Gradskom vijeću Tuzla i evo mi smo te zaključke poslali 

već, ovaj, vama Slađana, a evo ja ću ih i pročitati.  

Prije svega pod jedan zahtjevamo pojačano prisustvo i policije i povećan angažman 

nadležnih organa i institucija.  

Dakle, Gradsko vijeće Tuzla traži od Policijske uprave Tuzla, MUP TK-a, da hitno 

pojača prisustvo uniformisanih patrola, naročito u večernjim i noćnim satima na Slanoj Banji, 

u parkovima, na šetnicama, u blizini škola, dječijih igrališta i drugim mjestima. 

Predlaže se uspostavljanje redovnih koordinacijskih sastanaka između Grada Tuzle i 

MUP-a TK-a radi razmjene informacija i dogovora o zajedničkim aktivnostima na planu 

sigurnosti u gradu sa posebnim akcentom na najugroženija područja. 

Gradsko vijeće traži od Vlade TK-a i od Ministarstva za rad, socijalnu politiku i 

povratak, da bez odlaganja poduzmu aktivnosti na formiranju specijalizirane ustanove koja će 

pružati podršku i pomoć djeci sa poremećajima u ponašanju, kojima je istovremeno potrebna i 

zdravstvena i psiho-socijalna njega i pomoć. S tim u vezi, traži se od Vlade TK-a da informiše 

Gradsko vijeće o tome šta se uradilo po zaključku Vlade TK-a od 18.03.2025. godine, kojim 

je traženo da nadležna ustanova, odnosno JU Odgojni centar Tuzlanskog kantona poduzme 

aktivnosti na stvaranju zakonskih i finansijskih preduslova za osnivanje odjeljenja za 

zbrinjavanje djece u stanju potrebe u okviru ove Ustanove.  

S obzirom da za smještaj i rad sa djecom sa poremećajima u ponašanju, kao i za smještaj 

djece za koju nadležni centri za socijalni rad procjene da je neophodno izuzimanje iz porodice, 

ne postoji adekvatna ustanova na području TK-a, a imajući u vidu da je formiranje ovakve 

ustanove nadležnost Kantona, traži se od Vlade TK-a i nadležnog Ministarstva da hitno 

pristupe rješavanju ovog problema, a u međuvremenu da se rješavanju ovog problema pristupi 

u okviru Odgojnog centra TK-a, u skladu sa zaključkom Vlade TK-a iz marta ove godine. 

Od Vlade TK-a i nadležnih ministarstava se traži da iznađu odgovarajuće rješenje za 

liječenje i tretman maloljetnika koji konzumiraju narkotike a kojih je, nažalost, sve više. 

Trenutno ne postoji nijedan centar/ustanova za tretman odvikavanja maloljetnika od uživanja 

narkotika. 

Proširenje sistema video nadzora. Dakle, zadužuje se Služba za komunalne poslove, 

izgradnju i poslove mjesnih zajednica da, u saradnji s MUP-om TK-a, izvrši analizu postojećeg 

sistema video-nadzora i predloži proširenje sistema na područje Slane Banje, Centralnog 

gradskog parka, Panonike, Ilinčice i drugih područja prema zajedničkoj procjeni. 

Izraditi plan finansiranja i fazne realizacije nadogradnje sistema video nadzora, s 

planiranjem sredstava u Budžetu Grada Tuzle za 2026. godinu. 

Sanacija oštećene imovine. Obavezuje se Služba za komunalne poslove, izgradnju i 

poslove mjesnih zajednica da u najkraćem roku izvrši procjenu štete i realizuje hitnu sanaciju 

oštećenih klupa, kanti, rasvjete i ostale infrastrukture na Slanoj Banji i drugim mjestima gdje 

je došlo do uništavanja javne imovine. O rezultatima i troškovima sanacije izvijestiti Gradsko 

vijeće Tuzla u roku od 15 dana. 

Preventivno edukativne aktivnosti. Gradsko vijeće Tuzla inicira da Grad Tuzla, u 

saradnji s Ministarstvom obrazovanja i nauke TK-a, Pedagoškim zavodom TK-a, Centrom za 

socijalni rad, osnovnim i srednjim školama, realizuje program preventivnih radionica o 

društvenoj odgovornosti, ponašanju u zajednici i poštovanju javne imovine. 

Gradsko vijeće Tuzla inicira da se u prostorijama Doma mladih, ili nekom drugom 

adekvatnom prostoru pri JU Centar za kulturu ponovo aktivira Psihološko savjetovalište za 

mlade, u kojem bi psihološku pomoć i podršku pružali psiholozi Centra za mentalno zdravlje 

pri JZNU Dom zdravlja i JU Centra za socijalni rad. Savjetovalište bi, za početak, trebalo biti 

organizovano u 1 do 2 termina sedmično, a kasnije prema potrebi. Mladi su izloženi brojnim 

izazovima savremenog društva, a nerijetko se ustručavaju potražiti pomoć u zvaničnim 

institucijama, zbog straha, stigme, nelagode i sl. Ukoliko bi imali mogućnost dobijanja 

psihološke pomoći, savjeta ili podrške na koliko-toliko neformalan način, bez uputnica, 

knjižica i najave, vjerovatno bi osjećali veću slobodu da se obrate stručnim osobama za savjet 

i/ili podršku.  

Odgovornost roditelja i porodice. Gradsko vijeće Tuzla apeluje na roditelje i staratelje 

da preuzmu veću odgovornost za ponašanje djece i njihovo slobodno vrijeme. 

Preporučuje se Centru za socijalni rad da u okviru svojih nadležnosti pojača nadzor nad 

porodicama u riziku i poveća broj terenskih posjeta u zajednici. U skladu s tim, od Gradske 

uprave Tuzla traži se realizacija ranije donesenih zaključaka Gradskog vijeća o kadrovskom 

jačanju, tj. popunjavanju upražnjenih radnih mjesta u Javnoj ustanovi Centar za socijalni rad 

Tuzla. 

Jačanje komunalnog reda i civilnog nadzora. Zadužuje se Služba za inspekcijske 

poslove Grada Tuzla da u narednom periodu pojača prisustvo na javnim površinama, 

evidentiraju oštećenja i pokreću prekršajne postupke protiv počinilaca vandalizma. 

Uspostava savjeta za sigurnost zajednice. Predlaže se formiranje stalnog savjeta za 

sigurnost zajednice grada Tuzla u kojem bi bili predstavnici Gradskog vijeća, Grada, 

pravosudnih institucija, MUP-a, Centra za socijalni rad, škola, omladinskih i sportskih 

organizacija i drugih stručnjaka iz oblasti sigurnosti i prevencije devijantnih ponašanja. Savjet 

bi imao zadatak koordinirati preventivne aktivnosti, pratiti trendove sigurnosnih incidenata i 

predlagati mjere. 

Javne kampanje. Dakle, Gradsko vijeće Tuzla sugeriše Gradskoj upravi da, u saradnji 

sa osnovnim i srednjim školama, nevladinim sektorom i Javnim preduzećem RTV 7 i drugim 

lokalnim medijima, pokrene javnu kampanju. Cilj kampanje promovisati odgovorno 

ponašanje, odgovoran odnos prema javnim prostorima i nultu toleranciju na vandalizam. 

Transparentno izvještavanje o napretku. Zadužuju se nadležne službe Grada Tuzle da, 

u saradnji sa drugim institucijama, najmanje dva puta godišnje, pripreme i dostave izvještaj 

Gradskom vijeću o stanju sigurnosti, provedenim mjerama, uočenim problemima i 

prijedlozima za unapređenje sigurnosti. 

I uključivanje savjeta mjesnih zajednica. Svim savjetima mjesnih zajednica se 

preporučuje da u svoje redovne planove,  aktivnosti uvrste pitanja javne sigurnosti i očuvanja 

javnih površina i, po potrebi, izvještavanja nadležnih službi o uočenim problemima, kao i o 

prijedlozima za unapređenje stanja na području mjesnih zajednica. Hvala.  

 

ANA PEJIĆ 

 

 Zahvaljujem se. Sljedeći za riječ javio vijećnik Mirnes Ajanović, a neka se pripremi 

vijećnik Mirel Mišković. Izvolite Ajanoviću. 

MIRNES AJANOVIĆ 

 

 Hvala. Šta je nesigurnost građana? Jel to i ovo? Jel to lopov? Eto sad trend kradu stara 

kola. Jel to kriminalac, nekakav, ulazi u stanove? Jest. Da li je to ovaj koji proleti kroz grad 

trkajući se pa sa 150 na sat ne razmišlja dal će koga ubiti? Jest i to. Al budala je bilo i budala 

će bit uvijek i lopova i kriminalaca. Ne možeš ti budalu zaustavit. U čemu je problem danas? 

Šta je danas nesigurnost grada Tuzle? Bijes. Iz spoznaja da može da radi šta hoće. To je 

problem. Ne ovo da ovo radi. Nego, ja gledao. Jedan doživio, a vi zamislite da ste ovo što radite 

policajac, vijećnik, vijećnica, sudija, novinar, tužilac, zamjerite se naravno onima koji su meta 

nas koji se borimo za pravdu ili na bilo kakav način pokušavamo mijenjati stanje svijesti, pa i 

ovo što smo sazvali sada.  

Idete kući umorni s posla. Primijetite auto bijesno. Pored vas ide polako. Prati vas. Idete 

prema pješačkom. Morate. Nema drugog. Prepriječi vam put. I stanete. Ne možete proć. Otvore 

se prozori. Pospu vas tekućinom iz tog auta. Čime? Ne znate. Može bit svašta. Šta da radite u 

tom trenutku? Da se tučete? Kršenje javnog reda i mira minimalno prekršaj. Učešće u tuči, svi 

su krivi. Automatski i onaj koji se brani. Moro si kaže pobjeć. Kriv krivično. Šta bi uradili bilo 

ko od vas? Sklonite se da prođete iza auta. Auto krene nazad. Automatik vozilo ne može 

slučajno krenuti nazad. Mora biti ubačeno u „R“. Inače nema pomijeranja ni milimetar. Ako je 

u drajvu. Ali stane jer su naišli pješaci drugi. Prolazite pored tog vozila poniženi, jer su unutra 

dva, ovako mangupa. Otvore se vrata i šta se govori iza toga. Ne čuje se na snimku jer nema 

zvuka. Sigurno govori „Zdrav i živ bio majci“.  Ili šta već sve govori. Idete dalje poniženi, 

bijesni na sebe jer se niste suprostavili, nit ste se potukli, al shvatate da ne možete. Ne smijete. 

Zabranjeno. Naravno, zovete policiju. Imate video snimak. Dođe do tužioca i očekujete bar 

minimalno nasilničko ponašanje. Ne. Tužilaštvo kaže „Nećemo provoditi istragu“. Nema ništa 

dalje. Gotovo. Što? Kaže da je taj koji je napadnut svojim narativom govoreći o problemima u 

društvu vjerovatno njih izazvao da to urade. I ta dva lica prije toga se jedan slika sa pištoljima 

na društvenim mrežama, a nakon toga budu uhapšeni jer su u Tuzli, korišteći pištolje napali 

osobu, bukvalno ugrozili život. Ne znam dal su još uvijek u pritvoru. Vjerovatno su ih pustili. 

Dakle, sila je produkovala još veću silu.  Stav tužioca da moj sad drski narativ prema tužilaštvu, 

sudu, kriminalcima i ostalim je poziv svima. Napadnite ga. Neće biti procesuiran. Ima drzak 

narativ. On se usuđuje da govori protiv njih. Napada vlast. Kritikuje.  Drzak je. Jesam. Jel to 

treba da budemo neke stvarke pa da šutimo? Il da budemo ljudi? Ne smijemo reći, progovoriti 

o stanju u kojem se nalazi društvo, da bi našoj djeci i svima nama sutra bilo bolje,  sigurnije 

društvo, okruženje. To je nesigurnost. Kad država štiti silu, vlast štiti one koji su loši. Jer su u 

nekoj stranci. Jer su se slikali s nekakvim liderom. Nemereš ti nekog s kim se lider slika držati 

u pritvoru i reći da je kriv. On je izazvan. Ovo se desilo našem sugrađaninu. Nije ovo priča 

izmišljena. Državnom službeniku, uposleniku Grada Tuzla. Fatmiru Alispahiću. Jest drzak u 

narativu. Zato što proziva nepravdu. A onda dobijete na društvim mrežama brutalnost. Da mu 

mal ne reko šta ja. Zamal da izgovorim mater po spisku stalno. Govori se svaki dan za nju, 

bolesna je teško. To je toliko nevjerovatna brutalnost na društvenim mrežama. Bijes ljudi, koji 

ne gledaju ništa dalje. Samo je bitno da neko napiše ovaj ne valja. Ne valja predsjedavajuća, 

ne valja Mirnes, nevalja on. Evo ga, usto, gdje si sad, gdje si pošao? Usto sad, sad ćemo te na 

društvenim pa ćeš vidit. I odmah na njemu zlo. Niko ne gleda dalje treću, riječ, četvrtu. Samo 

prvu, ne valja, kažemo. Nafik, bandit, četnik, ustaša, ovo ono. Nema šta nije. Imate brutalnost 

na društvenim mrežama. Poziv na linč. Ne smijete proć cestom više. To je današnje stanje 

sigurnosti Tuzle. Cijele Bosne i Hercegovine. Niko ne reaguje. Postoje te krim službe za taj 

kriminal na društvenim mrežama. Niko ništa. Vi dok dođete u poziciju da nekog od njih 

uhapsite, takvih koji prijete, ubiće oni koga god hoće. Ili kad ih ne dirate, mogu da rade šta 

hoće. Ovo je uvod. 

Ovo je samo uvod u stanje gdje smo, zašto smo danas i na ovoj sjednici. Vandalizam je 

samo posljedica svega ovoga. Okolnosti je se pustila da se radi šta hoće. Iako je neko nečiji, 

može da radi šta hoće. Ako je neko u nekoj stranci, jaka, slaba, svejedno, ima vezu, proće kako 

hoće. I ima opravdanje ako bude izazvan drskim narativom, sutra da vam šta god hoće. Vama, 

djetetu. Ili slično. U gepek da vas zatvori i da radi šta hoće. E mi nismo dozvolili u Tuzli ovo. 

Kako god je bilo prije, bila je sjednica Vijeća. Pa je bio ovaj period ove četiri godine. Ja nisam 

bio u Vijeću i došlo je do toga da su ovi svašta nešto počeli radit, jer nije ta praksa se 

uspostavila. Evo sad ih vraća. Da znaju. Svi. Bilo kakav incident da bude u Tuzli. Svi 

kriminalci, reketari, ovi nakvi, nakvi, politički, sudije, tužioci, policajci, pekari ili ljekari i tako 

dalje. Pravit ćemo vanredne sjednice i nećemo imati milosti prema onima koji ne dođu na 

sjednicu. Pravne, političke, svakakve. Fizički nećemo ništa. Evo danas ima, kaže, 

najodgovorniji načelnik PU. Kaže, nije on najodgovorniji. On je ko i mi, na ulici. Međutim, 

kriminalcima oni koji trebaju da budu odgovorni, najodgovorniji nisu s njima. Oni su zaštićeni, 

oni mogu kako hoće, oni mogu šta hoće. A policajci su na ulici. Valja vama se suprostavit tom 

nekom moćniku koji će vam sutra oduzeti egzistenciju. Posao. Prijavit vas Unutrašnjoj 

kontroli. Ja sam...Evo ovo je uvod. Dakle, da znaju. (ANA PEJIĆ - Ja ću vas samo zamolit da 

vodite računa o vremenu). Ne vodim ja, ja sam spremio se. Kad god završite krug, ja ću se 

javljati za sve unaprijed, da znate. (ANA PEJIĆ – Nikakav problem, zato samo reko da vas 

napomenem). Unaprijed, jer imam ovo što sam napisao da uradim. Prezentiram. To smatram 

kroz zaključke koje već imam od kolege iz SDP-a. Ostalih stavimo sve u jedno i dostavimo 

svima. Ali ovaj dio da znaju da ćemo organizovati vanredne sjednice. Tražit ćemo hitno 

poduzimanje najstrožijih mjera, kazni, svega onoga što je potrebno da se zna. Evo sad u zadnje 

vrijeme počele su i vrlo žestoke kazne. Više decenijske zatvorske kazne. Mora se svako 

uozbiljiti i shvatiti da nema pravo nanositi nikome bilo kakvo zlo, štetu, nepravdu, 

poniženje. Evo zato smo mi danas ovdje i evo kada svi završe ponovno su unaprijed 

javljam. Opet kad završe dok ja ovo ne prezentiram jer sam dužan prema sebi i prema svima 

nama. Hvala.  

 

ANA PEJIĆ 

 

 U redu. Sljedeći za riječ javio se vijećnik Mirel Mišković. Izvolite.  

 

MIREL MIŠKOVIĆ – vijećnik Demokratske fronte – DF   

 
Zahvaljujem poštovana presjedavajuća. Sve vas srdačno pozdravljam. Evo ovako. Mi 

smo u Klubu Demokratske fronte razmatrali informacije o bezbjednosnoj situaciji u gradu 

Tuzla i mišljena smo da je opravdano i potrebno današnje sazivanje ove vanredne sjednice. U 

tom smislu podržavamo ovu diskusiju kolege Ajanovića od malo prije. Evo hoću i ja da kažem 

da je nekada prije u prijašnjim sazivima o informacija o bezbjednosnoj situaciji se raspravljalo 

više puta, a posebno po svakom kritičnom događaju kad je god on to bio.  I onda smo imali 

smirivanje situacije i onda se ti događaji nisu u narednom periodu tako često događali. 

Mišljenja smo da i mi, a i građani, treba da imamo adekvatne informacije o 

događajima koji se dešavaju u gradu, a pogotovo što ta informacija i rasprava o njoj treba da 

dođe do građana, a u cilju smirivanja situacije i povećanja sigurnosti samih građana u gradu 

Tuzla.  

U tom smislu, Klub Demokratske fronte je razmatrao ovu bezbjedonosnu situaciju i 

predlaže niz zaključaka. Dosta zaključaka nam se poklapa sa kolegom Mehmedovićem iz 

Kluba SDP-a, pa tako da neke od njih neću ni spomnjati, ali evo ovako ove neke koji su nam 

najupečatljiviji i najvažniji, ja bih da spomenem i koji se razlikuju od njegovih zaključaka. 

Evo ovako. Klub Demokratske fronte traži od Policijske uprave Tuzla veće prisustvo 

na terenu tzv. patroliranje, pogotovo na dječijim igralištima, školskim dvorištima i parkovima 

(ANA PEJIĆ – Samo malo sporije da može Slađana stić sve). (SLAĐANA KRAJINA – Jel 

imate na mail da pošaljete?). Evo, izdiktirat ću ja malo sporije. Znači, tražimo od Policijske 

uprave Tuzla veće prisustvo na terenu tzv. patroliranje, pogotovo na dječijim igralištima, 

školskim dvorištima i parkovima, jer imamo dosta dojava od naših građana da se na tim 

mjestima u predvečernjim i večernjim satima svašta događa i mišljenja smo da je potrebna veća 

prisutnost policijskih patrola.  

Mi smo oko ovog problema podnosili i nekoliko puta vijećničke inicijative za pojačano 

patroliranje, naročito na dječijem igralištu na Slatini, na školskim nekim dvorištima, u 

parkovima. Međutim, nismo nailazili na adekvatan odziv Policijske uprave. Jasno je nama da 

Policijska uprava nema dovoljno kapaciteta za sprovođenje 100% ove mjere, ali da ima više 

prostora od ovog što je sada, sigurni smo da ima. 

Takođe, evo idući zaključak koji ide prema Vladi Tuzlanskog kantona i Ministarstvu 

unutrašnjih poslova, da se što hitnije izvrši popuna sistematizacije radnih mjesta i kadrovsko 

ojačavanje Policijske uprave Tuzlanskog kantona.  

Idući zaključak. Može? U cilju ojačanja Policijske uprave, dajemo zaključak da se 

pokuša iznaći dogovor između Ministarstva unutrašnjih poslova i Tužilaštva Tuzlanskog 

kantona oko ustupanja neizgrađene zgrade Tužilaštva za potrebe Policijske uprave Tuzla. 

Ono što smo takođe uočili i dajemo spram toga zaključak da se iznađe način za konačno 

rješenje smještaja policijskih stanica u Tuzli, a misleći na Policijsku stanicu Centar, koja je 

smještena u neadekvatnim prostorijama koji je bivši magacin, Policijsku stanicu Istok, koja je 

u jednom iznajmljenom prostoru, Policijsku stanicu Zapad, koja se nalazi u jednoj neuslovnoj 

kući. I u okviru ovog zaključka mišljenja smo da Gradska uprava Tuzla, a u svrhu rješavanja 

ovog problema i adekvatnog smještaja Policijske stanice Tuzla, a u dogovoru sa Vladom 

Tuzlanskog kantona i resornim ministarstvom, pruži na uvid adekvatne vlastite prostore uz 

pravičnu naknadu do konačnog rješenja koje bi zadovoljilo sve standarde za smještaj i 

adekvatan rad Policijske uprave Tuzla.  

Takođe, evo na kraju, mi bi da podržimo i prijedlog mjera i aktivnosti u cilju 

poboljšanja bezbjednosne situacije na području grada Tuzla, koje je predložila i Policijska 

uprava Tuzla. Eto, toliko za sad, pa ćemo se javljati još u drugom krugu. 

 

ANA PEJIĆ 

 

 Zahvaljujem se. Sljedeći za riječ javio se vijećnik Mirza Malkočević, al nije tu. Vijećnik 

Emir Šahović. Izvolite.  

 

EMIR ŠAHOVIĆ – vijećnik Pokreta demokratske akcije - PDA  

 
Hvala presjedavajuća. Pozdrav svima. Danas sam u medijima pročitao da je ovo bila 

brza reakcija vijećnika na ovaj vandalizam, pa samo da tu ispravim krivi navod, s obzirom da 

je zahtjev za ovu sjednicu podnesen još 06.10. Ovaj vandalizam, znači, je nepredviđeno, 

naravno, u odnosu na ovu vanrednu sjednicu  i ovo je znači čisto naša zabrinutost kada je u 

pitanju sigurosna situacija u gradu Tuzla.  

Hvala gospodinu Šiljegoviću, hvala Policijskoj upravi grada Tuzla što su se odazvali i 

moram reći da sam izuzetno razočaran  što se niko više od ovih institucija nije odazvao i samim 

tim pokazao neki oblik nepoštovanja institucije Gradskog vijeća Tuzla da svi mi ovdje 

možemo doći i da smo vidno znači i očigledno zabrinuti i da tražimo informacije i ne možemo 

dobiti informacije od njih. Ne možemo mi sad...Nikad ne možemo mislim uticat na nešto što 

se desilo, ali evo znači kada je u pitanju prevencija, postoji nešto što se zove kolektivna 

odgovornost, znači, kada je u pitanju stanje sigurnosti, pa evo naše zajednice, a najodgovorniji 

su ove institucije koje smo pozvali znači, onaj, zato što zahtijevaju stručnost kako bi sproveli 

tu svoju struku i znači doprinijeli kada je u pitanju prevencija ovih djela. 

Ja sam gledao izvještaj sigurnosti za 2024. godinu, koji je razmatran u Skupštini 

kantona u augustu i vidimo znači u Tuzli od 3.300 krivičnih djela na Tuzlanskom kantonu znači 

na 13 opština, u Tuzli je 1.147. To je trećina. Znači ako uzmem u obzir da evo Živinice su malo 

manji grad od Tuzle oni imaju 290, znači tri put manje nego u Tuzli. Srebrenik, evo 221. Znači 

najviše, daleko najviše i procentualno i po broju krivičnih djela se dešava u Tuzli i ja bih 

predložio malu dopunu zaključka što je kolega Mirel predložio, a tiče se ove sistematizacije da 

znači prilagode sistematizaciju ovom izvještaju sigurnosti, znači da ne može na broj stanovnika 

već na broj krivičnih djela koji se dešava iz godine u godinu jer taj procenat se ne mijenja evo 

i u 2023. i 2024. godini. Ako u Živinicama imamo 290 krivičnih djela, a u Tuzli 1.200, znači 

treba Tuzla da dobije policijskih službenika po sistematizaciji onoliko znači koliko, sa koliko 

djela se nose tokom godine. Također u odnosu na 2023. godinu, znači maloljetnici su u 2024. 

godini počinioci krivičnih djela za više od 65%. Znači, također ono kada je u pitanju Tužilaštvo 

Tuzlanskog kantona, kada je u pitanju sloboda medija, transparentnost, ja ne vidim razlog zbog 

čega se pojedini počinioci, sad ne govorimo o počiniocima maloljetnicima od neku noć. Zašto 

se znači počiniocima identiteti pojedinim skrivaju u inicijalima, dok drugi počinioci koji su 

uhapšeni nađu mu na društvenim mrežama sliku selfi bez maice, pa objave u medijima, ime i 

prezime, pa i adresu gdje su ga uhapsili i sve, dok određeni počinioc onaj ima samo A.A, N.N, 

ne znam ni ja, onaj, i štitimo ga od linča javnosti, odnosno od, kako da kažem, od tog nekog 

profiliranja počinioca kaznenog djela. Pogotovo ako je to kazneno djelo izuzetno 

uznemirujuće, mislim da transparentnost bi trebala biti ista za sve počinioce, znači, bez obzira, 

kao što kolega Mirnes kaže, da li pripadaju nekim subjektima političkim ili nekim krugovima, 

ne znam ni ja.  

Isto tako imamo veliki broj neprijavljenih djela. Ono što čujemo i što vidimo, znači i sa 

čime se susrećemo, a najviše se tiče maloljetničke delikvencije. Znači, imamo veliki problem 

u školama. Evo kada je u pitanju ta transparentnost o kojoj sam malo prije pričao, napadnuta 

učiteljica u jednoj od osnovnih škola u Tuzli. Kojoj osnovnoj školi? Znači, ko je napao 

učiteljicu fizički? Znači, ja kao građanin prije svega želim da znam znači ako se takva 

informacija iznosi u medije da bude potpuna. Znači, a mislim da se ne bi ni iznijela možda u 

medije da nije zastupnica u Skupištini kantona prvo reagovala onaj sa objavom, zato što igrom 

slučaja njeno dijete u razredu te učiteljice koja je napadnuta.  

Također imamo veliki problem školskih dvorišta, znači, nedovoljno osvijetljeni. Dosta 

okupljanja u školskim dvorištima. To nama svima, ja mislim vijećnicima, građani onaj 

sugerišu. Ja sam pokušao sa jednom inicijativom evo u školskom dvorištu Osnovne škole 

Solana za javnu rasvjetu. Međutim, Grad Tuzla nije nadležan da postavlja javnu rasvjetu u 

školskim dvorištima.  

Tako da, evo ja bi onda preložio zaključak prema Ministarstvu obrazovanja da se 

razmotre mogućnosti postavljanja bolje javne rasvjete i eventualno video nadzora u dvorištima 

osnovnih škola. I ove pojačane patrole naravno koje idu uz ovu sistematizaciju. Ja i vjerujem 

da nema kapaciteta dovoljno da to bude onaj intenzivnije, jer imamo i ove prigradske mjesne 

zajednice gdje imamo u saobraćaju problem. Dosta vozača koji voze neregistrovano vozilo, pa 

i kada oštete nečiju imovinu vi nemate način da naplatite tu štetu. I mislim da onaj pojačane 

patrole malo i u prigradskim mjesnim zajednicama bi mogle doprinijeti toj sigurnosti. Hvala.  

 

ANA PEJIĆ 

 

 Zahvaljujem se. Vijećnik Mirza Malkočević, evo u sali je. Izvolite Mirza.  

MIRZA MALKOČEVIĆ – vijećnik Naroda i pravde (NIP)  

 

E hvala predsjedavajuća. Prije svega pozdrav svima. Svim prisutnim. Da se zahvalim 

gospodinu Nevresu koji nam je dao ovakav izvještaj.  

Drago mi je da sam jedan od inicijatora ove vanredne sjednice, zbog svega što se dešava 

u našem gradu. Ova informacija da nam fali preko ili 40% kadra u...policijskih službenika za 

mene je jako, jako zabrinjavajuća, pogotovo ako znamo da su u zadnje dvije ili tri godine dosta, 

dosta policijskih službenika je otišlo u penziju. Možemo slobodno reći, ta ratna 

generacija. Mislim da se ovdje dosta prije trebalo djelovati i da već imamo raspisane konkurse 

ili popunjeno bar 80% ili čak i više ako ne i 100% policijskih službenika. 

Moram prije svega i da pohvalim rad policijskih službenika u jednom dijelu. Znam 

koliko se jednostavno oni trude, bar u nekim segmentima. Naravno ne u svim, al evo ovaj bar 

sam ja upoznat u jednom dijelu, koliko napora ulažu ovaj u svoj rad, ali nažalost rade i bez 

adekvatne opreme i nemaju uopšte jako dobre uslove za rad.  

Mene prije svega zabrinjava ovdje još nadam se, u stvari znam da će kolega Mirnes 

obraditi isto tu temu sa mnom, a to je ta maloljetnička delikvencija ili nasilje među 

maloljetnicima. To je, nažalost, ja kroz svoj posao jako, jako često se srećem s tim i mogu 

sigurno reći da u zadnje četri godine to je poraslo za 2000%. Svako treće dijete koje je došlo u 

klub kod nas, a naravno i kod drugih kolega, je žrtva međuvršnjačkog nasilja i vidimo da 

konstantno to se stavlja pod tepih, pogotovo u školama, uvijek se pokušava spustiti na neki taj 

niži nivo, a nažalost posljedice su ogromne za našu djecu. Svjesni smo da smo mi polako, ako 

ne i zakasnili, jer smo izgubili stub ovog društva, a to je porodica, da trebamo da mi kao 

Gradsko vijeće, kao vijećnici, utičemo ili evo pošaljemo apel svim roditeljima da što više 

razgovaraju sa svojom djecom, da se ne bi doveli u situaciju koju, nažalost, sad roditelji trpe 

zbog međuvršnjačkog nasilja. I ponovo moramo reći da i ovdje kao i u ostalim 

segmentima imamo te neke zaštićene polarne medvjede, il zovite ih kako god hoćete, da 

jednostavno oni su nečiji, neko ih čuva iz nekog razloga, to se sve gura pod tepih. Tako da 

trebamo svi da apelujemo, pogotovo direktorima osnovnih i srednjih škola, znamo, pogotovo 

kolege su upućene koji su sa mnom razgovarali, šta se dešava samo zadnjih godinu dana u 

školama, kakve su to traume za djecu, koliko je iznuda bilo fizičkog i psihičkog 

nasilja, pogotovo to psihičko nasilje, to se nekako kod nas stavlja po strani, ovaj, a u dosta, 

dosta slučajeva ono je dosta, dosta gore nego i samo fizičko.  
Nažalost, ja sam evo u takvoj poziciji da svakodnevno radim s takvim osobama i mogu 

vam reći da su to ozbiljne, ozbiljne posljedice za našu djecu, mislim da se sve institucije trebaju 

uključiti da rade na tim segmentima. 

Razočarala me jedna stvar. Vidio sam ovdje, gospodin je, ovaj Nevzet, naveo da su 

preventivno djelovali, tj. da je se radilo u školama prezentacije. Kad sam pogledao spisak, jako, 

jako malo učenika je bilo na tim prezentacijama. Mislim da se moraju, pogotovo direktori, svi 

službenici u školama, nastavnici pa naravno i djeca, oni se moraju uslovit da prođu svi te 

edukacije, jer nam je to jako bitno, jer vidimo da je porast međuvršnjačkog nasilja jako, jako 

velik. Volio bi da se i mi uključimo i da pošaljemo apel. 

I još jedna stvar koja me jako zabrinjava. Gledam te brojeve cijelo vrijeme, mislim čak 

da je možda bio samo lapsus da je pogrešno izgovoreno kod gospodin...na izvještaju. Ako 

vidimo posjedovanje i omogućavanje uživanja opojnih droga, 2024. godine je 61 krivično 

djelo, 88 u 2025. godini, uzet ćemo to da je samo septembar, to vam je povećanje za 

44,26%. To je jako, jako, jako ozbiljan problem i mislim da tu trebamo dobro da se svi 

zapitamo šta se dešava u našem društvu, gdje nam djeca hodaju, šta nam djeca rade, ali očito 

sad da je djeci teže kupiti cigare na trafici nego narkotike. Mislim da trebamo ovdje brzo i 

adekvatno djelovat sa svim, naravno da se uključe i sve od federalni, kantonalni, nije više ni 

bitno ko, al da djelujemo jednostavno, jer ovo su jako, jako ozbiljni problemi.  

S tim...samo sekundu. Što se tiče uslova, evo konstantno se ponavlja, vezano za 

policiju, to moram da kažem, naši policajci imaju jako loše uslove rada i evo ako danas je 

kolega Mirnes spomenuo to kolko su oni izloženi, ne znam, svim torturama i evo kolko je, 

ovaj, gospodin u svom izlaganju je rekao kolko su imali prijetnje. Onda napada na službeno 

lice. Ali moram reći da je i to, da imamo informacije da su pravilnici i jako, bar po onom što 

ja mislim, jako loše urađen, jer ako imate informaciju da jedan policijski službenik u toku jedne 

kalendarske godine ispuca 15 metaka, to vam je dokaz samo koliko oni, kakvu imaju obuku, a 

konstantno su izloženi svi mogućim prijetnjama na ulici i sukobljavaju se sa svim profilima 

ljudi, tako da mislim da je vrijeme da pored edukacije, koji oni nažalost jako kratku prođu na 

akademiji, mislim da moramo da mijenjamo pravilnik, ako već ulažemo toliko para u neka, 

ajmo reći, ili vozila i nešto, mislim da moramo, moramo da uslovimo te, pogotovo sad evo kad 

znamo da primamo 200, ako sam dobro, 200 novih policajaca, mislim da stvarno se 

moramo fokusirati da imaju jako dobru edukaciju i konstantnu edukaciju, jer oni su opet prvi 

na udaru. 

Što se tiče zaključaka, evo, jedan od meni najbitnijih, mislim 90% zaključaka je kolege 

koji su rekli ja ću se složit s njima, a da se ne ponavljamo, ali jedan mi je jako bitan, a to je 

nabavka aparata za testiranje na narkotike. Ne znam zašto se to tolko čeka kod nas na Kantonu. 

Mislim da je to trebalo već davno, davno, davno da se nabavi, ako već znamo da RS ima to već 

dugo, da Kanton Sarajevo ima dugo, mislim da samo trebamo da kopiramo to što oni rade, jer 

nam je to jako bitno, tako da...ovaj, Slađana, da vam ne moram čitati jel vam mogu samo da 

vam pošaljem zaključak pa onda na kraju možete pročitati sve. (ANA PEJIĆ – Mirza vi samo 

pročitajte vaš zaključak, pa dostavite onda Slađani naknadno). Evo, evo, samo sekundu da 

imam ih 50, dok nađem. 

Gradsko vijeće Tuzla inicira uz postojeće testiranje na alkohol, stvore zakonski i 

tehnički preduvjeti i uvede se obavezno testiranje vozača na prisustvo narkotika, naročito kod 

vozača koji učestvuju u saobraćajnim nezgodama, pokazuju znakove omamljenosti ili 

obavljaju profesionalni prevoz putnika i robe. Toliko. Hvala.  

 

ANA PEJIĆ 

 

 Zahvaljujem se. Sljedeći za riječ javio se vijećnik Senad Mehmedinović. Izvolite.  

 

SENAD MEHMEDINOVIĆ – vijećnik Nezavisne liste „Sloboda“ 

 

Hvala lijepo. Poštovana predsjedavajuća, zamjeniče predsjedavajuće, kolege 

vijećnici, predstavnici službi i medija, gosti, sve vas srdačno pozdravljam u ime Kluba 

vijećnika NL Sloboda. Zahvaljujem se gospodinu, predstavniku MUP-a Tuzlanskog 

kantona, odnosno načelniku Uprave Tuzla, na temeljitom izlaganju. Međutim, ako je sigurnost 

kao tema bitna samo za MUP i za Gradsko vijeće Tuzla, onda je poruka svima nama 

jasna, naročito oni koji nisu došli, da oni čuvaju svoju sigurnost, a ne sigurnost građana. U 

najmanju ruku, zbog poštovanja prema svima nama, onima kojima smo uputili dopis da se 

odazovu ovoj sjednici, trebali su danas da, poštujući i građane i nas kao predstavničko tijelo, 

da budu s nama ovdje i da razmijenimo informacije, mišljenja i da dođemo do najboljih 

zaključaka. 

Šta je siguran građanin? Kako bismo mi definisali šta je to siguran građanin? Trebalo 

bi da bude neko ko je i zaštićen, ko je i poštovan. I ovdje neću spominjati jednu riječ, a to je 

kriminalitet, ali ću je spomenuti samo u kontekstu straha. To sam na Kolegiju rekao, da 

kriminalitet je sociopatološka pojava. Međutim, puno teže jeste strah kao posljedica od 

kriminaliteta, koja utiče na kvalitetu života svih nas. Evo ja se osjećam zaštićeno i 

poštovano, međutim imam određenu dozu straha zbog situacija koje se dešavaju u Tuzli. Imam 

dozu straha zbog mog djeteta koji ima 11 godina. Imam dozu straha zbog majki i nena čije su 

curice seksualno uznemirivane po tržnim centrima. Imam strah zbog ovih posljednjih 

dešavanja u Tuzli, a sve zbog i svog djeteta i naravno sve djece ovog grada i svih građana ovog 

grada. Ovo je zaista osjetljiva tema i mi hodamo po tankoj liniji ispreplitanja nadležnosti 

kantonalne i Grada. Zato i prijedloge zaključaka koje je budem davao, a i moja diskusija, 

pokušat ću da ide u pravcu onog koji se može ticati nadležnosti lokalne zajednice. 

Ja želim da pošaljem odavde poruku da je nama svima jasno kada smo mi dogovarali 

ovu sjednicu zbog javnosti, da je nama veoma jasna ustavna nadležnost kantona. I naša namjera 

ovdje nije da se govori o policijskoj nadležnosti, ali nam dobro dođu informacije koje smo 

dobili. Međutim, mi možemo govoriti ovdje u širem kontekstu, u kontekstu obaveze lokalne 

zajednice, a to je da stvorimo okruženje sa smanjenim rizikom od negativnih oblika ponašanja. 

Moram ovdje još jednom da spomenem riječ koju neću, to je taj kriminalitet. I vrlo rado ću kao 

zamjensku riječ spominjati nešto što se nazivaju nepoželjni oblici ponašanja. Zašto? Zato što 

kada govorimo o kriminalitetu, on je definisan kao krivično djelo, a pravnici koji sjede ovdje, 

ljudi koji se bave ovim poslovima, znaju da od krivičnog djela može da proizađe nešto što se 

naziva krivična sankcija. 

I to možemo povezati sa ustavnom nadležnosti kantona. Ono što se može dijelimično 

povezati sa nadležnosti Grada Tuzle, a to je termin koji se naziva nepoželjni oblici 

ponašanja, koji obuhvata širok spektar pojava, pa i ovima koji su prijašnje kolege u izlaganjima 

svojim govorili. To je vandalizam, nasilje, različite vrste ovisnosti, prosjačenje, ili da kažemo 

profesionalno prosjačenje, koje je prisutno. 

I kad govorimo o nepoželjnim oblicima ponašanja, oni nisu nužna krivična djela, ali 

mogu da utiču na negativne oblike ponašanja, na ove koje sam rekao ovdje. Šta nama nedostaje 

u lokalnoj zajednici, šta nama nedostaje na kantonu? Prevencija umjesto represije. Znači, 

gledao sam neke pravilnike po školama, mi imamo samo, pa evo kad je pitanje maloljetnička 

delikvencija, kod nas pravilnici samo prepoznaju nešto što se naziva represivna mjera. Isključi, 

prebaci, al nikako ne pišemo, ni radimo na tome kako mi da spriječimo da ne dođe do tog 

isključi. Šta da mi uradimo da poboljšamo, odnosno da preveniramo. Kazne, privođenja. Pa 

evo i ovdje ove što vidimo izveštaje, znači ovo su sve represivne mjere. Platio kaznu, platit će 

kaznu, bez korištenja sigurnosnog pojasa, morat će platit kaznu i tako dalje i tako dalje.  Puno 

bolje i puno efikasnije su se pokazale preventivne mjere i preventivni program. 

I zašto govorim o nepoželjnom oblici ponašanja? Vi ako se sjećate, kada smo usvajali 

izveštaj Centra za socijalni rad, da u sklopu izveštaja Centra za socijalni rad je bilo tamo 

nekoliko aktivnosti koji se tiču prevencije, odnosno evidencije nepoželjnih oblika ponašanja  i 

rada s djecom koji spadaju u rizičnu skupinu. I zato možemo mi govoriti u kontekstu sigurnosti 

nepoželjnih oblika ponašanja, al što se odnosi na nadležnost Centra za socijalni rad. Šta je 

ključno ovdje? Ključno je da znamo da mi imamo kapacit da sve ove stvari rješavaju, ali ja 

mislim da ne postoji te sinergije institucionalnog i multisektorskog pristupa ovim problemima. 

Parcijalno pristupamo. Samo kroz multisektorski pristup mi možemo da očekujemo 

dugoročne rezultate, al koji su bazirani na preventivnim programima podrške. Ne 

iskorištavamo dragulj na nivou Univerziteta u Tuzli. A taj dragulj se naziva Univerzitet u 

Tuzli. Taj dragulj se naziva ljudski resurs, kapacitet. Taj dragulj se naziva znanje. 

I zašto se ne sjedne multidisciplinarno? Zašto se ne formiraju ti timovi da se radi na 

prevenciji i da ne razgovaramo o represivnim mjerama? Kapacitiranog akademskog 

osoblja, stručnjaka, nevladinog sektora, i svi se bave, al parcijalno ne pristupamo holistički. I 

čim ne pristupamo holistički, možemo da vidimo u stvari da dominiraju te tzv. represivne 

mjere. Zašto ovo sve govorim? Pa nadležnost Grada, govorim o Gradu, neću da govorim tamo 

o Kantonu, je da u skladu sa statutom i aktima mogu da se formiraju savjetodavna tijela, kao 

što imamo jel tako Zdravstveni savjet koji se bavi određenim pitanjima. Mora Tuzla da iskoristi 

Univerzitet, moramo da iskoristimo civilni sektor i druge ustanove, da bismo bili partneri u 

kreiranju preventivnih programa. Fokus se treba staviti u radu lokalne zajednice na prevenciji. 

I prevencija nije samo sigurnosno pitanje, ona je i društveni zadatak i zajednička odgovornost. 

Deset minuta je predsjedavajuća (ANA PEJIĆ – Jeste. Evo čekam da završite rečenicu, pa zbog 

toga). Evo završio sam, pa ću ja pratit kolegu Mirnesa u ovim krugovima. 

 

ANA PEJIĆ 

 

 Može. Može. Replika. Vijećnik Mirnes Ajanović. Izvolite.  

 

MIRNES AJANOVIĆ 

 

 Ja hoću da mu se nagovorim. Lijepo je on to profesorski zaista uradio  i ovo je bitno, 

ali podsjećam na jednu našu prevenciju Grada Tuzla, odnosno Gradskog vijeća, kada je trebalo 

onih 100 tona RDF otpada da se spali. Mi smo prevencije radi bili pred Termoelektranom. Sipa 

kiša. Sunce bilo svih dana, taj dan, odozdo je stala, voda ide. Bili. Preventivno. Drski, 

bezobrazni nisu nas ni primili. Jesu rekli, sjedite vi malo u čekaonicu nako. A kad smo otišli u 

Tužilaštvo, SIPA-u, svi smo ovako hodali, mokri. Stali. 

A zašto govorim o ovome? Nama je bitna i ova, naravno, prevencija. Bitna je 

bezbijednost, ali i zdravstvena bezbijednost. Ovo ću samo u okviru replike iskoristiti. 

Imamo zadnjih dana apele građana. Čak se pravi grupa koja kaže, hoće da kamenjuje 

Termoelektranu. Non stop, vrlo gust, težak, evidentno, dim izlazi iz dimnjaka Termoelektrane, 

crn, taman i slično. Ljudi su zabrinuti. A ja da bih malo pojačao 

zabrinutost objektivno, podsjećam vas na dopis koji smo mi dobili kao Gradsko vijeće 

03.09. od Elektroprivrede, pod brojem 010412487/25 smo ga zaprimili. Piše, da su oni taj 

RDF odgovaraju nam, odložili zajedno sa ugljem u Termoelektranu.  Da su 2% RDF-a 

pomiješali u 98% uglja. Ako je 100 tona RDF-a,  to je 5.000 tona uglja je kontaminirano RDF-

om. Gdje to stoji? U kakvim uslovima stoji? Šta rade s tim? Hoće li to Termoelektrana baciti 

5.000 tona uglja ili to spaljuju? Možda je upravo to jer su napisali u tom dopisu. 

Elektroprivreda kaže, to ne predstavlja opasnost za zdravlje. 100 tona su stavili u 5.000 tona 

uglja. Da li se spaljuje? Da li nam je ugrožena zdravstvena bezbijednost? Biće zaključci o 

tome, ali nisam mogao da ne kažem o ovom problemu. Ipak, pored prevencije, mora za ovakve 

postojati sankcija. Adekvatna. Hvala.  

 

ANA PEJIĆ 

 

 Diskusija. Vijećnik Nedžad Jusić. Izvolite.  

 

NEDŽAD JUSIĆ – nezavisni kandidat – nacionalna manjina 

 
Hvala predsjedavajuća. Poštovane kolege, kolegice, evo kolege su dosta rekli o ovoj 

temi. Ne znam, moram biti iskren šta bi mogao nešto dodatno da kažem, ali evo kolega Senad 

je rekao prevencija je izuzetno važna. Izuzetno važna je prevencija i moramo na tome da 

radimo u narednom periodu. Znači, tema o kojoj danas govorimo tiče se svakog građanina, a 

to je sigurnost u našem gradu. Bez osjećaja sigurnosti nema ni mira. Nema ni povjerenja u 

institucije, a ni stvarne slobode da živimo i radimo u gradu Tuzla. 

Nažalost, sve češće čujemo pritužbe građana o krađama, nasilju, 

vandalizmu, nesigurnosti u saobraćaju, posebno oko škola i naselja. Tuzla je uvijek bila 

simbol mira i zajedništva, ali posljednjih godina raste osjećaj straha i nepovjerenja. Svi 

moramo raditi na tome da pobijedimo ovaj strah i da jednostavno svi zajedno radimo u skladu 

sa svojom mogućnosti i sa nadležnostima da pobijemo pomenuti strah i da Tuzla bude ono što 

je bila  i sada je. Ali mislim da treba više da radimo zajedno, a posebno institucije. Sistem mora 

biti uvezan. Evo imamo danas predstavnika Policijske stanice, Uprave Tuzla. 

Nažalost, nemamo drugih ko što sam ih ja nazvao igrača koji su u kompletnom sistemu. A 

normalno ukoliko nismo svi u istom sistemu, to ne može da funkcioniše i siguran sam u 

tome da će ovo i poruka biti drugim institucijama da se uključe u rješavanju ovog problema. 

Malo prije kolega je govorio vezano o broju krivičnih diela u Živinicama, u 

drugim općinama u gradu...na području Tuzlanskog kantona. Poredio sa gradom Tuzla  i 

možda je ovo jedan i znak da policija u gradu Tuzla možda malo više radi nego druge policijske 

uprave  u drugim gradovima, općinama i zbog toga imamo tolko rasvijetljenih odnosno, ovaj, 

prikazano krivičnih djela. To ne mora značiti da nemamo u drugim gradovima veći broj takvih 

i sličnih djela.  

Evo kolege su govorile dosta oko toga vezano za patrole u zajednici. Mislim da je to 

ključna stvar i ako se ja ne varam možda će me načelnik ispraviti u tome da u posljednjih nekih 

mjesec dana već ima tim jedan od valjda 4-5 policajaca, ne znam sad više kolko, koji vrše 

patrolu po gradu, sad ne znam po kojim kvartovima, ali patrola od jednog policajca mislim da 

to nije patrola i sad ja ne znam, imam sad ovo drugo pitanje koje ću takođe postaviti, ja ne 

znam dal su oni tu po kazni, pošto tih pet policajaca u kontinuitetu su ti samo po jedan 

policajac koji čitavu smjenu provede, ovaj, u jednom krugu. Ne znam zbog čega? Ne znam to 

je uređenje u stvari u Policijskoj upravi, kako oni to regulišu, ali mislim da trebaju biti 

patrole, barem ja to tako mislim, iako ja nisam policijski službenik, to bolje znaju policijski 

službenici, jer ipak jedan policajac par mjeseci da se vrti u krug od 500 metara, mislim da 

ubijamo u pojam i tog policajca i tu policiju da radi. Mislim na kraj krajeva da moramo imati 

veći krug ljudi koji rade u patrolama. 

I ovo kolega Mirza je govorio, ja sam evo sebi zabilježio, vezano stvarno ovo je 

neprihvatljivo da nama fali 40% policajaca da bi zadovoljili određene potrebe građana. Mislim 

da je podhitno, evo kolege su predložili između ostalog određene zaključke da podhitno 

tražimo od nadležnih da se u što većoj mjeri  popune nedostajeća mjesta i da imamo 

što kvalitetniju policiju, odgovarajući broj policajaca, koji će adekvatno djelovati i raditi svoj 

posao.  

I evo za kraj malo sam, ne malo, slušao kompletan govor načelnika kada je govorio 

vezano u zadnje vrijeme da se pojavljuje sve veći i veći i broj nesuglasica između građana i 

samih policajaca i sad normalno postavlja se pitanje do koga je, da li je do građana ili do 

policajaca? Ja bi evo kao građanin rekao da je to obostrano. Da iz jedne i druge strane ima 

određeni problem i da je dobro ovo što je Mirza govorio da trebamo pored toga druge edukacije 

što radimo da i policajski službenici prođu određene edukacije vještine u načinu 

komunikacije, komunikacijske vještine da prođu u razgovor sa građanima, jel evo 

konkretno, ima određenih policajaca koji rade izuzetno čestit svoj poso, al imamo i drugih 

policajaca koji na neki drugi način rade i zbog toga sam siguran u tome, ovaj, da će se u 

narednom periodu to izbalansirati i da ćemo u narednom periodu imati siguran grad, sigurno 

življenje i zdravu okolinu u kojoj živimo.  

I dobro je što smo danas održali ovu sjednicu i ja sam siguran u tome da ćemo mi 

usvojiti ovaj zaključak što su kolege i kolegice ko je predložio, da ćemo u narednom 

periodu češće imati ovakvih sjednica, preventivno da djelujemo ukoliko bude bilo potrebno. 

Hvala. 

 

ANA PEJIĆ 

 

 Zahvaljujem se. Replika. Vijećnik Mirnes Ajanović. Izvolite. 

MIRNES AJANOVIĆ 

 
Ma dužan sam, poznajem to u praksi ovo što je Nedžad govorio. I jedni i drugi i građani 

i policajci. Građani nisu znali i sad ne znaju možda, ali evo neka znaju. Svako učešće u kakvoj 

svađi, bez obzira ko pozove policiju, policajac nije sudija. On je dužan prijavit sve. I svima ide 

prekršajni nalog. I onim dobrim i onim lošima, pa nek se kasnije pred sudijom dokazuje ko je. 

Možda su svi. Dakle, prvo to ne znaju građani. Drugo, ne znaju se ponašati kad dođe policajac. 

Nema mlataranja rukama prema policajcu. Ljudi govore gestikulacijom i ja to znam govoriti, 

ali vi ovo ako uradite prema policajcu koji je ispred vas pola metra, to je napad na 

policijskog službenika, direktno krivično djelo. Vikanje. Direktno vam može staviti da je 

to napad na policijskog službenika. Ja sam jednog čovjeka morao na Prekršajnom odjeljenju 

braniti. Čovjek govori na način da mu je takav narativ viče i uspio dokazati da nije napao 

policajca nego da jednostavno, čovjek kad priča viče. I sudija ga oslobodila. Dakle, ni 

građani to ne znaju, gdje je problem u drugom dijelu, ne znaju ni u tuči. Uvijek ste krivi svi i 

uvijek idu prema svima krivične prijave, pa sad se gleda ko je više manje kriv. Ali je problem 

što sad  policajci to vrlo dobro znaju. Umjesto da policajac istoleriše nepoznavanje od 

građanina takve okolnosti  koji evidentno nema namjeru napasti policajca, nego 

jednostavno eto onako iznerviran, pa malo galami, policajci vrlo brzo gube strpljenje i odma 

ide napad na policijskog službenika, zatvara ga, veže ga, stavlja ga u pritvor, ide krivična 

prijava ili nepoštivanje naredbe policajca.  

Dakle, mora postojati malo te tolerancije. Građani prvo moraju znati da je to ne samo 

prekršajno djelo, kršenje javnog reda i mira to je najlakše, lagane kazne i slično ako se ponavlja, 

opet su lagane, svejedno, krivična djela su problem gdje ljudi završavaju u pritvorima i slično, 

iz razloga što se radi o osobama, kaže, nikad ja nisam napravio ni prekršaj, a kamoli da 

napadnem još ne daj Bože policajca, al mu se sudi, napad na službeno lice. Malo samo 

te tolerancije gdje se vidi da nije agresivnost s namjerom, nego agresivnost što je to tako u tom 

trenutku, malo da se iskulira, pomoglo bi svima i ne bi imali bespotrebne okolnosti, jer ljudi 

kasnije dođu u stanje gdje ne mogu izaći iz toga i onda budu krivično procesuirani i označeni 

kao kriminalci i u rangu onih kriminalaca koji zaista istinski ugrožavaju bezbijednost 

policajaca. Hvala. 

 

ANA PEJIĆ 

 

 Zahvaljujem se. Prije nego što nastavimo dalje sa diskusijom, dajem pauzu od deset 

minuta.  

(Pauza). 

 

Nastavljamo se radom sjednice. 

Sljedeći za riječ se javio je vijećnik Dejan Kovačević. Izvolite. (MENSUR ALIĆ – Jel 

odustaješ?). Molim vas za tišinu malo. Dejane, izvolite. (MENSUR ALIĆ – Jel odustaješ?). 

 

DEJAN KOVAČEVIĆ – vijećnik HDZ – BiH Hrvatske demokratske zajednice 

                                           Bosne i Hercegovine 

 
Ništa, odustajem od daljnje diskusije. 

 

ANA PEJIĆ 

 

 U redu. Sljedeća za riječ javila se vijećnica Azra Feukić. 

AZRA FEUKIĆ – vijećnik SDA – Stranke demokratske akcije 

 

Evo, ja neću odustat od diskusije, ja ću začas, onaj, na brzinu. Neću odustati iz razloga, 

zato što je škola od strane evo gospodina koji ustao sad iz NIP-a Malkočevića prozvana, pa ću 

ja samo malo da, ovaj, prodiskutujem vezano za to. Malo mi je veći je problem što se iznosi 

ovako paušalne stvari, neko kako nema dodirnih tačaka sa obrazovanjem, pa je rekao da evo u 

školama se ne vrše nikakve edukacije. Na nivou škole se itekako odrađuje dosta posla 

vezanog za vršnjačko nasilje i nasilje uopšte. Rade se edukacije organizovane od strane 

škole, od strane naših stručnjaka, interaktivne radionice. Evo, ja imam ovdje kolegu direktora, 

vrlo dobro zna da u školama mi itekako posla imamo što se tiče vršnjačkog nasilja. Rade se 

grupne diskusije, debate, uključeni su jel u rad svi naši stručnjaci. Također, Centar za mentalno 

zdravlje radi edukacije sa školama. Odgojni centar pruža nam pomoć u skladu sa svojim 

mogućnostima i drži radionice u školama. Također u Centru se škole mogu obratiti vezane za 

te usluge. Mi konstantno u školama imamo radionice za vršnjačko i za nasilje i za 

međuvršnjačko nasilje. Radionice u školama prošle godine, evo i ove godine su planirane, čak 

mjesec dana traje radionice u svim školama na području kantona za međuvršnjačko nasilje. 

I sad izlaziti s takvim informacijama da škole ne rade, ja ću reći da su škole žrtve nasilja, 

jer zaista trpe pritiske, napade i nepoštovanje od strane pojedinaca. I evo, ja bih predložila veći 

angažman. Ja ovdje danas nisam vidjela nikog iz Centra za socijalni rad, a nama itekako treba 

veći angažman Centra za socijalni rad, jer mi ni jedan nastavnik ni pedagog, bez obzira na svoj 

angažman, u školi ne može ući u svaku porodicu, a trebali bi, jel, tako da evo, ja bih evo 

predložila da bude Centar za socijalni rad, makar je neko danas trebao biti prisutan tu ovaj i da 

čuje sve ovo od strane kolega.  

Takođe, čudi me tolika briga sad o školama, a znamo da smo jedina jel opština na 

području kantona koja ne daje ni jednu Konvertibilnu marku za obrazovanje i sad se kao toliko 

brinemo o obrazovanju i o školama. Ja i dalje insistiram, ja sam dobila odgovor, nevezan evo 

za ovu temu, pitala sam, pitala sam, jel, Gradsko vijeće za kapitalna ulaganja za škola, dobila 

sam odgovor od Komunalnog ili kako se već ovaj zove, da nema sredstava. Znači, jedina smo 

opština na području kantona koja ne daje sredstva za obrazovanje u gradu Tuzli.  

I evo, zamolila bih samo ovaj kolege da ne govore da se u školama ne radi, mi itekako 

radimo na ovom problemu i to radimo svakodnevno i evo, nabrojala sam koje su službe 

uključene i evo, zamolila bih Centar za socijalni rad da se što više uključi u angažman vezano 

za radionice i podršku nama u školama. Hvala. 

 

ANA PEJIĆ 

 

Drugi krug. Diskusija klubova vijećnika. Vijećnik Mirnes Ajanović. Izvolite.  

 

MIRNES AJANOVIĆ 

 
Hvala predsjedavajuća. Ja sam ono sve govorio uvodno, a ovo što sam napravio je u 

pisanoj formi. Ima i jedanest...(ANA PEJIĆ - Izvinite, molim vas MirnesE, samo 

sekundu. Vijećnik Ervin Alibegović, diskusija vijećnika, jer je Mirel bio ispred kluba javljen). 

(vijećnik Ervin Alibegović Jusić govori bez uključenog mikrofona op.a.). (ANA PEJIĆ – Jest, 

jest. Upisani ste vi, ne skirajte se ništa. Izvolite Mirnese). Hvala lijepo. Dakle, napravio sam 

zaključke, 12 ih je. I sad, pošto će predsjedavajuća dozvoliti, odnosno to je već i ustaljeno,da 

zaključke predati su već u pisanoj formi sekretaru, da prezentira sekretar zaključke, da ne budu 

dvaput prezentirani. Ja ću samo obrazloženje zaključaka. 

Ova eskalacija nasilja i nedjelovanja institucija, dakle, postali smo mi problem, ili 

možda da nešto kažem, ne bi se pogrešno shvatilo, mi smo raspravljali na Kolegiju 

sad, odnosno klubovi, o zauzimanju stava i zauzet je određen stav. Govorili smo o sigurnosti i 

nesigurnosti grada Tuzle i ne možemo zauzeti stav da je Tuzla nesiguran grad. Ali smo zauzeli 

svi stav da želimo da Tuzla bude siguran grad. I ova sjednica je u tom smislu. Moji zaključci, 

svi ovo što smo govorili, svi mi vijećnici, vijećnice i vijećnici, idemo ka tome da grad bude 

siguran, da stavimo do znanja svima, ne samo tim lošim ljudima, kriminalicima ili bilo kome 

drugom, nego i sudijama, tužiteljima, policajcima. Svima koji su zaduženi za sigurnost svih 

nas. Dakle, jesmo mi imali i skratiću, dakle ovdje će biti i obrazloženje zaključaka i ono je u 

pisanoj formi i mislim da ne moram, ako se Slađa slaže, prezentirati sve, jer je ovo zvanična 

formulacija obrazloženja zaključaka koje imaju, evo, dostavljene su Stručnoj službi vijeća. 

Dakle, imamo okolnosti i prijetnje i pucnjava, narušavanja javnog reda i mira, krize u 

školama, distribucije narkotika u blizini i van školskih dvorišta, ne pokreću se istrage, 

tužilaštva dakle ne daje adekvatan odgovor, policija daje nekada zbunjujuće informacije, kao 

desilo se samoubistvo nekoga na Ilinčici  i onda oni znaju kaže, taj je čovjek već bio 

problematičan prije. Ne možeš dat takvu izjavu u javnost, izaziva se potpuna nesigurnost. Daje 

se prostor da neko nekoga ubije i sutra kažu to je samoubistvo. Dakle, ne mogu biti takve 

informacije se slat, a onda se kasnije mjesecima šutit. Dakle, imamo tih okolnosti da se lica 

koja se bave kriminalnim djelatnostima ne procesuiraju, a onda kasnije eskalira to njihovo 

stanje u smislu da postoji još gori i onda imamo stanje zašto nismo reagovali na vrijeme i tad 

pravimo vanredne sjednice, tad su svi uključeni i mediji i svi ostali i bavimo se posljedicom. 

A evo, imali smo mogućnost i preventivno djelujemo i ovo Vijeće i danas ovom 

sjednicom djeluje preventivno ka sprečavanju svega ovoga što bi moglo biti duboka 

institucionalna kriza. Nismo nijemi posmatrači, reagujemo, suprostavljamo se, ne prepuštamo 

ništa slučaju. Hoćemo reformu i tužilačke i policijske i sudske i svih ostalih odgovornosti, pa i 

naše ako šutimo mi, ako ne reagujemo kao Vijeće. Evo reagujemo i pokazujemo ozbiljnost 

shvatanja ovog stanja u kojem se nalazi grad.  Nećemo da grad bude nesiguran. Hoćemo, još 

jednom ću reć, siguran grad za sve,  sve nas i svakoga ko dolazi. 

Imamo problem, ovo je pod dva, droge u školama. Odgovornost, obrazovnih institucija 

distribuiraju se u okviru škola narkotici. Ja sam kroz zaključke stavio, pa ću samo malo kratko 

kroz to.  Imamo stanje gdje ljudi moraju shvatiti ozbiljnost situacije i zaštitu djeci u školama. I 

neko će se večeras naljutit na mene uslovno rečeno, ako ne bude razumio, onda baš me 

briga,  onda ugrožava bezbjednost i mog i djeteta i svakog drugog, svakog roditelja. Šta se 

koristi od raznih kriminalnih lica? Okolnost dođe on s cukom, ko fol, on voda psa u školsko 

dvorište. I to koristi za distribuciju narkotika djeci. 

U četvrtom razredu osnovne djeca uzimaju narkotike. To je vrlo ozbiljno stanje. Nema 

ulaska u školsko dvorište. Nikome. Roditelj i onaj kojeg je roditelj ovlastio da može doći po 

dijete. Niko. Ako hoće da šeta, imaju druge eno prostore ili bilo šta. Školsko dvorište. Nema 

nikom. To mora biti definitivno zabranjeno. Nema ni cuku više vodati, nek se ne ljute. Ima po 

Tuzli kolko hoće prostora. Dođu ondje u škole preko puta imaju još 10 metara nek prošeta, ima 

mogućnost da voda cuku. Neka ga voda tamo gdje je dozvoljeno. Ne u školskom dvorištu.  Sve 

je ugrožavanje djece kada se dozvoli ulazak lica koja nisu roditelji ili lica sa ovlaštenjem 

roditelja. Dakle i ovo zabraniti naravno sve ovo ostalo, opasne predmete, alkohola, okupljanje, 

pa i čak sportske aktivnosti. Dođe on kao da trenira u školskom dvorištu. Nema on šta trenirati 

u školskom dvorištu. Samo ono što je aktivnost škole sportska, može postojati. A nema niko 

pravo ulaziti u školsko dvorište, još jednom, ako nije roditelj ili ovlaštenje roditelja da može 

doći po dijete. Sve je ugrožavanje bezbijednosti, jer se to koristi da bi se oni mogli uvući u 

školska dvorišta, privući djetetu i gotovo dijete je u rukama tih zlih ljudi. I novca i mafije, 

svega i svačega. 

To mora postat Ministarstvu jasno. Direktori ne mogu tu biti krivi i odmah da se 

zna, Ministarstvo mora dati jasne naloge u ovom smislu, zato su zaključci usmjereni u ovome. 

Nikome više ulaska nema u školsko dvorište. To mora biti jasno. 

Internetsko nasilje, politička netrpeljivost, skraćujem sad ovo sve. Imamo nasilje, 

imamo digitalni teror, imamo grupe koje kad vi nešto kažete protiv nekoga automatski se 10, 

15, 20, 50 javlja vaki si, naki si, ovo si, ono si, treba tebe ukloniti, ti si ovo, svašta nešto. Nema 

te tolerancije. I nije problem što je nema, nego je problem što to država toleriše, policijske 

strukture, tužilaštva i ostali puštaju dok ne dođe do stanja katastrofe. Dok neko ne strada zbog 

toga, evo sad tek počeli ste, vidjeli ste ona dođe gore uzinad, kaže ja onom Srbinu, pa ja nešto 

sad nazor puštam nekakvu muziku koja se njemu ne sviđa, vjerske druge nacionalnosti, i evo 

počeli su hapsit. Al to ne treba da bude rezultat pritiska interneta, da neko rizikuje de ga 

uhapsi, pa onda taj što traži de ga uhapsite, on je već taj koji će biti sutra na meti tih 

raznoraznih neistomišljenika, targetiran i tako dalje. 
Dakle moramo govoriti da sloboda govora evo sad se predstavlja kao digitalni teror. 

Bukvalno imamo to stanje. Onaj ko danas hoće da progovori, kaže ne valja ovaj, ne valja ova 

vlast, ne valja onaj, to mu je dužnost, obaveza. Ali niko nema pravo da na njegovu kritiku 

odgovara nasiljem, prijetnjom, psovanjem ili sl. Ne valja to što si napisao, nije tačno, ne valja 

tvoja stranka, ova moja stranka valja, ok.  Ali ne psujem ti mater ili slično i ostalo, ja tebe treba, 

ili naću te na cesti,  treba tebe išaketat dobro, treba te, kaže, dobro mokrom palijom, da više 

boli istuć. Pa to je strašno. To je sve na internetu postalo normalno. To su sve krivična djela. 

Dajte dvoje, troje, takvih četvero da se uhapse u Federaciji, u Tuzli, vidjeli bi kako bi to 

prestalo. Došli bi u stanje gdje bi to bilo sasvim normalno da ne smiješ to uraditi, kao što ne 

smiješ doći u radnju, pa ukrast nešto, ima video nazor, ne smiješ radi svijesti morala i slično, 

treba postati svijest građana, ne smiješ ni to uradit na internetu javno, prijetiti nekome, psovati, 

vrijeđati ili bilo šta. Smiješ kritiku odgovoriti, kritikom, ne valja, nisi u pravu ili bilo što drugo 

ili odšuti. Dakle, i ovdje tužilaštva moraju reagovati na vrijeme kako ne bi došli do teških 

posljedica nepopravljivih, imamo političke progone, novinari pogotovo koji su usuđuju da 

govore, političari koji hoće da kažu, ne smiju doći u stanje nesigurnosti i završena priča, 

gotovo, to ne smije postojati, to država treba da prati po službenoj dužnosti, policajci, 

tužilaštva.  

Ova delikvencija, već smo je rekli, imamo psihičke posljedice, mehanizmi se moraju, 

ovdje sam više toga pravio, nek stoji, kolege su govorile i ne bih ponavljao. 

Nerasvjetljena ubistva, imamo i tu situaciju, određene istrage se manipulišu, dobijamo 

dezinformacije, kontrainformacije, apsurdne, imamo okolnosti gdje čujemo jedno, pa čujemo 

drugo, pa treće, onda to stvara stanje nesigurnosti, ne možemo i nećemo da živimo u stanju 

nesigurnosti, niti da bilo govori da je Tuzla nesiguran grad, zbog toga što policijske strukture ne 

rade adekvatno. Hoćemo informaciju, imaju portparole, neka kažu zvaničnu i jasnu informaciju 

i ako bilo ko traži kroz društvene mreže, dajte nam informaciju, nije neprijatelj, jednostavno 

neko ko želi da budemo sigurni, da imamo adekvatnu činjeničnu situaciju nekog događaja, tad 

smo svi mirniji. A čim se o tome šuti, onda od toga bude međed uvijek od one muhe. 

Zataškavanje, dakle, ne daje rezultat skraćujem, divljanje na cestama. Pričali smo, ne 

bih predugo, ljudi već stradaju, ginu, pitanje je, svako od nas je ugrožen zbog tog trkanja. Bile 

su one situacije, pa sam ja govorio tad, pa je stalo. Idete južnom magistralom, pa od 

Elektrodistribucije gore do džamije, idu noću u kontra smjeru, voze maksimalnom brznom u 

onoj traci s naše strane lijeve, voze, ubiće koga, pa dok mi nismo na vijećima reagovali, pa su 

policajci počeli reagovat. Dakle, može se, ali onda, kada ufate takvog, kaže ovaj, jeste, 

kaže, kazna je 30 koliko je i ako prijeđete 30 ili 100 na sat, ista kazna. Jest, ali moramo ih 

upozorit. Ali sankcija nije. Sankcija može biti višegodišnja kazna zatvora, ukoliko se desi da u 

takvim okolnostima napravite udes. E tad se to gleda, ne mora ovi gledat samo prekršajnu 

kaznu, nego mora do javnosti do te djece doći, do roditelja, da vodi računa kada kupuje djetetu 

auto sa 300 konja, šta se može desiti ukoliko mu da da divlja po cesti i ne prati situaciju da li 

se on trka s njim ili vozi normalno. Teško je voziti normalno, ali et bar u situaciji da, apsurdno 

je ići po gradu tolikom brzinom. 

Dakle, uspostaviti ove video nazore, prepoznavanje i tablica, već smo to čuli smo već 

su počeli uspostavljati, ali prioritetno je dostaviti sve, ali ne ići na kažnjavanje, pređe vozač 

dva ona kilometra, da znate, ako dva kilometra pređete preko dozvoljenog, puste vas, a onaj 

treći je kazna, kao da ste prešišali sve ono ostalo. Dakle, taj kilometar, još imamo 

uvijek nesigurnost, šta sad treba da voziš, stalno gledaš u onaj brznomjer da nije se šta 

prekoračio i slupaćeš se i kroz to, i to je nesigurnost. U tih nekoliko kilometara kažnjavaju nas 

radi tih budala koji divljaju po cestama, njih puste. A mi moramo gledat non stop u onaj 

brznomjer da nije slučajno preletio preko onog kolko piše da ne smiješ.  

Zdravstvena bezbijednost. Sve sam rekao oko ovog RDF-a, imamo stanje o ugroženosti 

građana. Građani su zabrinuti, imaju zaključci, definisani kako šta treba riješiti, upućuje se i 

zahtjev tužiteljci Danici Arapović Kovačević, koja je bila tu kada smo svi mi došli ispred 

Vijeća, da joj damo krivičnu prijavu. Odmah je angažovala i Federalnu policiju i MUP TK-a. 

Bili su dole u Elektrani i zaustavili su ih da spale onih 100 tona RDF-a kad su htjeli da ih upale 

probno. Al da nije bilo tužiteljice koja je odmah reagovala, mi idemo, dolazimo u Federalnu 

policiju, kaže meni direktor policije, eno ih kaže naši već dole, Danica naredila, odmah kaže 

na lice mjesta. Svaka joj čast. I evo sad treba poslati nove dokaze, dopise, pogotovo ovaj zadnji 

gdje kažu, mi smo to spojili 2% sa 90% RDF-a sa 90% uglja.To je kad preračunate onih 100 

tona RDF-a, 5,000 tona uglja je kontaminirano, i sad to oni neće bacit. Ne može on više izvući 

taj RDF-a odatle. Neće on tih 5.000 tona pustit da propadne. 5.000 tona. Možda to spaljuju 

sad i zato imamo ovaj problem eskalaciju u zdravstvenoj ugroženosti.  

I evo još na kraju, mi smo bili uvijek grad solidarnosti, sigurnosti, međusobnog 

poštovanja. Bilo je situacija kad je bila ekcesa kad su razne divljale grupe po gradu, ali smo ih 

zaustavljali ovakvim vanrednim sjednicama Gradskog vijeća Tuzla. Tad su bili svi na tim 

vanrednim, i predstavnik suda Opštinskog, Kantonalnog, Tužilaštva, svi. Danas ih 

nema. Nećemo ih moliti. Hoćemo poduzeti adekvatne mjere, jer ovo već je je prešlo granice 

koje smo mislili da se nikad neće desiti. Nikad se nije desilo u ovoj državi da je neko tijelo 

predstavničko izašlo kolektivno, po svom stavu, da protestuje, da brani sigurnost građana.  Mi 

smo prvi.  Mislim da je to prvi put u istoriji Bosne i Hercegovine, pa i ovog regiona, da je jedno 

predstavničko tijelo, organ, mi, došli i suprostavili se. Nema veze ko je tamo iza te strane.  Bili 

su ljudi koji su u istoj stranci s onim tamo što su s druge strane. Došli su. Da brane grad, 

bezbjednost građana. Isto to ćemo raditi ako bude trebalo i pred sudom, i pred tužilaštvom, pred 

policijom, ministarstvima i svima, ukoliko ne budu zaštitili grad i obezbijedili da grad bude 

siguran. I to je dužnost. Dakle, nema tolerisanja. Ni društvenih mreža sa prijetnjama, nasiljem, 

ni terora, ni droge, ni oružje, ni pucanja. Nema, ne smije niko ispalit ništa. U Tuzli. Ako se 

desi, ima da se kažnjava kao da je izvršio pokušaj ubistva. Taj metak u zraku može ubiti. Još 

ispaljivanje, nasumično. Dakle, on ispaljuje sa svjesnošću da taj metak može nekoga da ubije 

u padu ili bilo čemu. Kako god. Nema toga. Nema tog ni digitalnog terora, ni nepostupanje 

institucija. Dakle, ne smije biti sigurnost selektivna. Ne smije zavisiti ko je počinilac, ko je 

žrtva, ko sudi. Ne smijemo doć ni u poziciju da zavisimo o sigurnosti kojem sudiji dođe. Ima 

ovih ovakvih, ima onakvih. Ima svi da se bore za sigurnost i sebe i nas. I da rade brzo, efikasno, 

bez političkih uticaja. Ako ne rade i ne budu, eh, mi tu stupamo na snagu. I vjerujte da sam ja, 

moram reći još jedanput izrazito, teško objasnit, nać riječ, ali osjećam se sigurniji kad znam da 

smo se svi stisli, svi mi kao vijećnici. Lomili su nas svi prije jednog po jednog. Sad smo mi 

pesnica otpora. Ovo Vijeće. Bez pretjerivanja. Ono što smo uradili kad smo izašli po zaključku 

Vijeće i došli svi da protestujemo po onakvoj kiši. Nebitno, mislili su da nećemo doć. Pokazuje 

snagu ove institucije gdje želimo to prinijeti i na ostale. Suprostavite se. Imajmo odgovornost 

prema životima sigurnosti svih građana jer time štitimo i sebe. I hoćemo sigurnost koja ne smije 

biti privilegija. To je pravo svih nas. Toliko. Hvala. 

ANA PEJIĆ 

 

 Zahvaljujem se. Poslovnička. Vijećnik Mensur Alić. Izvolite. 

 

MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

 
Pa ja ću samo da, najverovatnije ja ću ili sa još vijećnika predložit da promijenimo 

Poslovnik. Da nešto u Poslovniku uvedemo. Naime, radi se o nečemu što je evo skoro godinu 

dana. Imamo konstantno odlazak sa Vijeća vijećnika bez javljanja predsjedavajućoj ili 

zamjeniku predsjedavajuće. Po Poslovniku svako onaj ko napušta Vijeće i ide ranije,  mora se 

javiti predsjedavajućoj da dobije odobrenje da izađe.   

Mi smo imali na početku današnje sjednice 29 vijećnika. Sada imamo 22.  

Druga stvar, ovo ćemo sad, ja ću vidjet sa sekretarom kako i na koji način da li će to 

etnički odbor razmatrat? Da li će ić neke, da li čak da predložimo da na kraju se predaju ovi 

papiri, ovaj tamo, na kraju Vijeća. 

Da preda, ne preda, nema, paušala. Mi moramo uvest u red. Ako mi ovdje, evo kolko 

nas je ostalo, možemo sjedit do kraja, onda mogu i drugi sjediti. Opravdanje treba neko, ako 

neko odlazi, naravno,  ako je opravdano, treba da ide.  To je sasvim normalno.  

I druga stvar, zamolio bi predsjednike klubova. Ako se dogovorimo na 

Kolegiju,  dogovorimo se nešto i kažemo, dobro, to, idemo u to.  Nemoj da ovaj prekršimo onaj 

dogovor koji smo tamo napravili.  Dogovorili smo se da nema diskusija. Evo prvi Dejan je 

odusto. Na kraju se javlja diskusija druga od Azre Feukić, koja nije htjela da ispoštuje ovaj 

svog predsjednika kluba.  I onda se ispriča, ispriča nam o školi, o školi, o školi i uzima torbicu  

i odo kući. A mi ovdje ostajemo. E to ne može, moramo se poštovat jedni ovaj između drugih.  I 

moramo cijenit jedne druge. 

I zato kažem, ko god dosad ja ću tražit, moramo uvest malo reda da ostanemo ili do 

kraja il da kažemo, nećemo, ne možemo radit, hajd da prekinemo sjednicu da idemo svi kući.  I 

ta postoji varijanta. Ali ne može odlazit ovdje, može li iz škole neko otić ako vam nastavnik ne 

dozvoli da ode? Ne može. 

Evo Mirnes je ispoštovo svoje. Zamolili smo ga, Mirnese obrazloženje, za svaku tačku 

dao obrazoženje i evo završena priča. Još sam ga pito tamo kolko će trajat. Trajalo je ovo manje 

nego što sam ja mislio da će trajat. Evo, zahvaljujem se kolegama i kolegicama.  Morao sam 

ovo reći i mislim da moramo se malo uozbiljit kad je u pitanju Vijeće. Hvala.   

 

ANA PEJIĆ 

 

 Zahvaljujem se. Drugi krug diskusija, Senad Mehmedinović vijećnik. Izvolite.  

 

SENAD MEHMEDINOVIĆ 

 
Ja odustajem od diskusije, ali ću predložiti samo zaključke.   

Prvi zaključak: 
Gradsko vijeće predlaže formiranje savjeta za prevenciju nepoželjnih oblika 

ponašanja kao savjetodavnog i koordinacionog tijela Grada Tuzle sa zadatkom da razvija i 

koordinira aktivnosti prevencije nasilja, ovisnosti vandalizma, vršnjačkog naslja i drugih 

oblika društveno štetnog ponašanja u lokalnoj zajednici. Slađana, poslao sam vam na mail. 

Predlažemo da savjet čine predstavnici Gradske uprave, Policijske uprave Tuzla,  Centra za 

socijalni rad, Pedagoškog zavoda, Univerziteta u Tuzli, predstavnik Edukacijsko - 

rehabilitacijskog fakulteta, Medicinskog fakulteta, Doma zdravlja, nevladinog sektora, te jedan 

ili dva predstavnika Gradskog vijeća. 
Zadužuje se, ukoliko bude formiran savjet, da u roku od šest mjeseci od dana 

imenovanja izradi i dostavi Gradskom vijeću prijedlog lokalnog akcionog plana za 

prevenciju nepoželjnih oblika ponašanja za period 2026-2029., koji će sadržavati ciljeve, 

mjere, aktivnosti, nosioce i pokazatelje uspješnosti. 

Gradsko vijeće Tuzla zadužuje Javno komunalno preduzeće Saobraćaj i komunikacije 

da u skladu sa raspoloživim sredstvima u okviru postojećeg sistema video nadzora na 

saobraćajnicama i raskrsnicama proširi obuhvat video nadzora, te i da obuhvati pješačke zone i 

druga frekventna mjesta na kojima se bilježi povećan broj saobraćajnih komunalnih incidenata, 

kao i vandalizma.  

Gradsko vijeće Tuzla zadužuje Službu za komunalne poslove, izgradnju i poslove 

mjesnih zajednica da u okviru svojih nadležnosti izvrši planiranje i postavljanje sistema video 

nadzora u parkovima, dječjim igralištima i drugim javnim površinama koji su 

identifikovane kao rizične zone u pogledu vandalizma i na kojima je uočena povećana potreba 

za zaštitom imovine i sigurnošću građana. 

Gradsko vijeće Tuzla zadužuje Službu za kulturu, sport, mlade i socijalnu zašitu Grada 

Tuzla da svake godine počev od 2026. raspiše javni poziv za finansiranje projekata 

nevladinih organizacija koje imaju za cilj prevenciju nasilja, ovisnosti i drugih nepoželjnih 

oblika ponašanja u zajednici.  Pod ovim se misli na raspisivanje poziva za projekte iz oblasti 

prevencije i sigurnosti zajednice. 

Gradsko vijeće Tuzla upućuje preporuku Ministarstvu unutrašnjih poslova Tuzlanskog 

kantona da u okviru svojih nadležnosti i planiranja operativnih aktivnosti razmotri mogućnost 

povećanja prisustva pješačkih i policijskih patrola na području grada Tuzle, naročito u 

parkovima, pješačkim zonama, školskim dvorištima i rekreativnim površinama. Imam još 

jedan. Odnosno dva.  

Gradsko vijeće Tuzla predlaže Centru za socijalni rad da u okviru planiranja budžeta i 

kadrovske politike za narednu godinu predvidi sredstva za zapošljavanje najmanje dva 

socijalna pedagoga  koji će biti angažovani na poslovima rane intervencije, prevencije i 

savjetodavnog rada s djecom i mladima u riziku od društveno-neprihvatljivog ponašanja.  

I generalni zaključak. Ovaj vam nisam dostavio, Slađana. Ovaj sad što ću.  

Gradsko vijeće Tuzla izražava zabrinutost zbog sve učestalije maloljetničke 

delikvencije i nepoželjnih oblika ponašanja koji ugrožavaju sigurnost djece, mladih i građana. I 

hvala ljepo. 

 

ANA PEJIĆ 

 

 Zahvaljujem se. Zaključujem diskusiju klubova vijećnika. 

 Otvaram diskusiju vijećnika. 

 Vijećnica Svjetlana Kakeš. Izvolite.  

 
SVJETLANA KAKEŠ – vijećnik SDP – Socijaldemokratske partije Bosne i Hercegovine  

 

Hvala predsjedavajuća. Ja ću ovaj evo samo da napomenem poštovat vaš dogovor i ovaj 

preporuke našeg predsjednika kluba. Odustajem od diskusije koje sam planirala. Odustajem i 

od zaključaka. Njih ću pokušat pretočiti u neku vijećničku inicijativu il nešto za neku od 

narednih sjednica.  

Međutim, od početka od kako je načelnik Policijske uprave ovdje nama podnio 

izvještaj, u stvari od kako sam dobila u ruke ovaj izvještaj,  imam potrebu da skrenem pažnju 

na jednu neprimjereno objavljivanje imena i prezimena savjesne građanke koja je prijavila da 

je očevidac počinjenja krivičnog djela, odnosno na strani broj četiri zadnji pasus kod izazivanja 

opće opasnosti, imenom i prezimenom piše, Policijskoj stanici Istok se obratila, ta i ta, da joj 

ja ponovno ne ponavljam ime, iz ulice te i te, prijavila da je uočila lice sa crnom 

kapuljačom koji je bacio ciglu u izlog i bacio zapaljivu napravu u taj izlog. Mislim da je krajnje 

neprimjereno da se...a poslije kad se govori o počiniocima krivičnih djela, pa i o svjedocima i 

onima koji su procesuirani, su isključivo navedeni inicijali. 

Ovo sam osjetila potrebu da od ovog ne mogu odustat, jer je krajnje neprimjereno ovako 

javno saopštavanje imena i prezimena. Prvo dovodi u opasnost osobu čija su ovdje podaci 

izneseni. Drugo, dovodi i u sumnju i  nesigurnost drugih građana da sutra budu takođe savjesni 

da prijave eventualne počinioce krivičnih djela gdje budu očevici i dovode u situaciju da budu 

izloženi osveti.   

Ja sam ovo osjetila potrebu da kažem isključivo iz razloga što se nadam da će ovaj 

stenogram, evo, ne mora biti nikakav zaključak, da će ovaj stenogram biti dostavljen 

Policijskoj upravi. Pretpostavljam. (SLAĐANA KRAJINA – Neće stenogram. Zaključci). E 

pa onda, evo, ja bih predložila zaključak, evo, zaključak. Mogu dostaviti ovaj papir što sam 

napisala, evo da isčitam.  

Sugeriše se Policijskoj upravi Tuzla da u buduće u zvaničnim informacijama koje 

dostavljaju drugim organima izvan sistema policijsko-sigurnosnih institucija, izvan sistema 

policijsko-sigurnosnih institucija, ne navode puna imena i prezimena građana koji prijavljuju 

počinioce krivičnih dijela, kao što je to navedeno u informaciji o bezbjednosnoj situaciji na 

području grada Tuzla i koja je dostavljena Gradskom vijeću na razmatranje na stranici broj 4. 

Hvala.   

 

ANA PEJIĆ 

 

 Zahvaljujem se. Sljedeći za riječ javio se vijećnik Ervin Alibegović. Izvolite.  

 
ERVIN ALIBEGOVIĆ – vijećnik Demokratske fronte – DF 

 

Dobar veče, hvala vam predsjedavajuća. Želio bih evo sve da vas pozdravim. Naravno, 

zahvaljujem se svima vama što ste ispred klubova vijećnika u Gradskom vijeću podržali 

održavanje ove vanredne sjednice posvećene ovom iznimno bitnom pitanju. 

Malo ovako da se ne radi o opasci gospodina Alića, malo bih drugačije reagovao, ali 

od koga dolazi znam da je dobronamjerno, a ja od diskusije ne mogu odustati, zato što imam 

obavezu i ovu vijećničku inicijativu zajedno sa ostalim kolegama, sa svim vijećnicima sam 

potpisao. Između ostalog da kažem da svaka priča o policiji počinje 5. aprila 1992. godine i to 

je moja obaveza. Moja je obaveza da spomenem sve one koji su značili red,  zakon, odbranu i 

zaštitu materijalnog statusa građana Tuzla u tom teškom periodu. Dakle, svaka diskusija, svaki 

izvještaj treba da počne o tome. Svaka rasprava o policijskim snagama treba da počne sa 

odavanjem počasti onih koji su herojski stradali pri obavljanju zadatka i tokom rata i nakon 

toga pri obavljanju svoje dužnosti. 

Naravno, ja ću pokušati da budem kratak, uz takođe još jednu opasku. Meni nije jasno 

šta znači to zaključci s obrazloženjem. Znači, ide rezultati. Mi smo dobili ovdje 

rezultate. Gospodin Šiljegović je iznio i ja mu se zahvaljujem na podacima. Nakon toga ide 

diskusija, nakon toga idu zaključci. Iza zaključaka je samo zahvala i kako gospodin Alić kaže, 

torbicu pa kući. Dobili smo dakle rezultate koji su imali komparativnu vrijednost u odnosu na 

prošlu godinu. Dakle, 2024. odnosno pomenuti posmatrani period. I imali smo rezultate koji se 

dijelom odnosili na neki mikroregion, dakle, prema kantonu. Treba napomenuti da ti rezultati, 

naravno, treba tumačiti i u sklopu izvještaja Global Peace Indexa, koji analizira situaciju, 

sigurnosnu situaciju u čitavom svijetu,  pa i u regionu, ma kako se mi to zvali Zapadni 

Balkan, ili neko zove drugačije, ali treba posmatrati u sklopu toga. 

Ista, dakle, analizira 163 zemlje, a Bosna i Hercegovina nalazi se na 89. mjestu. U 

regionu, iza Bosne i Hercegovine, nalazi se jedino Kosovo. 

Sva ta metodologija ispitivanja je rađena na 23 ukupno parametra, kakvi su slično 

upotrebljeni u ovoj analizi koju je dao gospodin Šiljegović, s tim da nisu spomenute, dakle, 

politički teror ili političko zastrašivanje kao element krvičnog djela, što predlažem da u 

zaključku bude i obaveza prii izvještavanju i smrt iz unutrašnjeg sukoba, dakle, što također 

predlažem da uđe u završni dio. Apsolutno... (SLAĐANA KRAJINA – Samo definište molim 

vas zaključak kad završite). Evo definišem, dakle, da se u metodologiji izvještavanja od stanice 

Policijske uprave Tuzla redovno dostavljaju i krvična djela iz oblasti političkog zastrašivanja i 

terora i smrt iz unutrašnjeg sukoba sa obrazloženjima.  

Takođe predlažem povećano prisutstvo policijskih snaga, ne samo na ciljanim mjestima 

koje treba da ovaj savjet koji je predložen od strane gospodina Mehmedinovića da se formira, 

nego i na svim drugim ključnim gradskim područjima, kao i u prigradskim područjima na 

mjestima gdje su prethodno bile zabilježene pojave kriminaliteta. 

Kada je u pitanju jačanje policijskih snaga, predlažem jačanje saradnje sa 

međunarodnim agencijama, pogotovo onima koje su prisutne na području grada Tuzle i 

Federacije Bosne i Hercegovine. Snažno podržavam unapređenje tehničke opremljenosti s 

jedne strane policijskih snaga, a sa druge strane aktivne mjere za podizanje svijesti među 

građanima o ponašanju i načinima prijavljivanja narušavanja javnog reda i mira. (ANA PEJIĆ 

- Molim vas, samo da vodite računa o vremenu). Naravno, sporije moram zato što se 

diktira. (SLAĐANA KRAJINA – Nisam stigla zadnje. Žao mi je). Recite. Šta niste stigli? 

(SLAĐANA KRAJINA – Podržavam...). Podržavam unapređenje tehničke opremljenosti 

policijskih snaga s jedne strane, te podizanje svijesti među građanima o načinu prijavljivanja 

krivičnih djela, osobito iz oblasti narušavanja javnog reda i mira.  

Podržavam već rečeno da svaki krizni događaj na području grada Tuzla zahtjeva 

održavanje vanredne sjednice Gradskog vijeća, s analizom stanja, kao mjeru jačanja policijskih 

snaga koji nedostaje. Predlažem da se uputi inicijativa Ministarstvu obrazovanja Tuzlanskog 

kantona, Ministarstvu obrazovanja Federacije Bosne i Hercegovine, a sa ciljem razmatranja 

mogućnosti otvaranja odjeljenja sigurnosti u nekoj od srednjih škola u gradu Tuzli.  

Takođe, predlažem da se uputi inicijativa Univerzitetu u Tuzli sa ciljem formiranja 

odsjeka ili studija forenzike.  

I na kraju, podržavajući inicijativu uvaženog kolege Mehmedovića, tako je, Zlatana, da 

se formiraju posebne ambulante za pružanje psihosocijalne pomoći građanima koji su pretrpjeli 

nasilje, predlažem da se Javnoj Zdravstvenoj Ustanovi Domu zdravlja Tuzla uputi inicijativa 

za formiranje ambulante ili ambulanti za liječenje policijskih službenika, koji bi za cilj imali 

bržu dostupnost preventivnim pregledima, psihosocijalnoj podršci i pružanju specijalističkih 

usluga istim. 

Takođe molim, da pri svakom izvještavanju od Policijske uprave Tuzla, dobijemo 

izvještaj o materijalnom statusu policijskih službenika, poduzetim mjerama na poboljšanju 

istih i konkretnim prijedlogom mjera na koji način Gradsko vijeće svojim aktivnostima može 

pomoći radu policijskih uprava.  

Hvala. Mislim da sam se držao tajminga. Izvinite. Dakle, još jednom iskazujem svoje 

poštovanje i prema šefu Kluba vijećnika Demokratske fronte i svim šefovima kluba, 

vijećnicima, vijećnicama i predsjedavajućim. Hvala.  

 

ANA PEJIĆ 

 

 Zahvaljujem se. Diskusije vijećnika su 5 minuta.  

 Poslovnička. Vijećnik Men...Al, u u redu je, obzirom da ste za zključke (vijećnik Ervin 

Alibegović govori bez uključenog mikrofona op.a.). Nema...Nema veze da je za zaključke bilo. 

U redu je. Nikakav problem.  

Poslovnička. Vijećnik Mensur Alić. Izvolite.  

 
MENSUR ALIĆ – zamjenik predsjedavajućeg 

                                Gradskog vijeća Tuzla, 

                                vijećnik Tuzlanske alternative 

  

Pa, upravo sam htio ovo sa doktorom da ovaj iznevelišem tako reći. Mi smo upravo i 

dogovorili tako, da svaki vijećnik koji se prijavio za diskusiju da može predložiti zaključke, da 

predloži zaključke, al da ne bude diskusija ona široka kao što je počela na početku. A ti si 

upravo postupio onako kako smo se mi dogovorili i razlog tome je bio zato što je čovjek 

posljednji, koji, jedini čovjek koji je došao danas kao načelnik MUP-a i otišao kući. Mi smo 

ostali sami. I onda ćemo pričati jednim drugima priče. A zaključci, svaka čast. Čestitam. Hvala. 

 

ERVIN ALIBEGOVIĆ 

 

Hvala i vama. Ja samo još jednom javno iskazujem svoje poštovanje prema, dakle, 

predsjedništvu, dakle, prema svim kolegicama i kolegama u Vijeću, svim prisutnim na ovoj 

sjednici. Dakle, nisam ničim želio da remetim rad i prethodni dogovor. Hvala vam. 

 

ANA PEJIĆ 

 

 U redu je. Slađana, šta ste rekli za zaključke, izvinite? (SLAĐANA KRAJINA – Pa 

nisam ih baš stigla. Znate, nisam ih...). (ERVIN ALIBEGOVIĆ – Ja vam mogu izdiktirat 

naknadno). Može, kad bude pauza za zaključke, onda samo da usaglasite. (SLAĐANA 

KRAJINA – Ja razumijem da vi ubrzavate da i diskusiju i zaključke svedete u pet minuta, ali 

ja ne mogu ih stić tako brzo pisat). 

 

ERVIN ALIBEGOVIĆ 

 

Ja razumijem. Izvinjavam se. Ukoliko sam poremetio, ja ću doći za vaš sto ili ukoliko 

postoji mogućnost, mogu vam tokom sutrašnjeg dana mailom poslati.  

 

ANA PEJIĆ 

 
Nije problem. Napravit ćemo pauzu za zaključke pa ćete moći sve da usaglasite, da ne 

bi bio neki problem il neka greška u zaključcima. (ERVIN ALIBEGOVIĆ – Hvala vam na 

razumijevanju). Sljedeća diskusija. Vijećnik Dejan Kovačević. Izvolite.  

 

DEJAN KOVAČEVIĆ 

 

Hvala presjedavajuća. U prošlom krugu ja sam bio odustao, al evo predomislio sam se, 

ali držat ću se dopredsjedavajući dogovora pa ću sve ovo zaključke, ali sam moram referirati 

na neke stvari. Evo pošto se prvi put javljam, prije svega veliki pozdrav za sve prisutne,  prije 

svega predsjedavajući, dopredsjedavajućeg našeg tajnika Gradskog vijeća, sve kolegice, 

kolege, predstavnike medija i meni je jako žao i poražavajuće što danas ovdje nisu predstavnici 

institucija koje smo pozvali i koje se tiče ove teme. Kao što je po dnevnom redu pričamo o 

bezbjednosnoj situaciji na području grada Tuzla i što je jako veliki pojam šta je u stvari 

bezbijednost i šta je utjecaj jel na sigurnost življenja, tj. život. 

Evo ja ću se referirati samo na par stvari. Prije svega ono što je u proteklih dana, 

aktuelno to je ponovno Termoelektrana Tuzla i ono što izlazi iz njenih dimnjaka i one čestice 

koje građani trpe i okolni mještani u mjesnim zajednicama, prije svega Husino, Šićki 

Brod, Bukinje, Potšići, Plane, Kiseljak, Ljubače, Mjesna zajednica Kreka, al evo, znači još nije 

ni ružno vrijeme, al mislim da ćemo ovaj i mi svi građani koji dalje živimo od Termoelektrane, 

početi osjećati uticaj tih čestica, ali ja se nadam, evo u četvrtak je Kolegij Gradskog vijeća, evo 

ja ću predložiti tada i tačku dnevnog reda ponovno da uvrstimo, onaj tačku dnevnog reda na 

narednoj sjednici Gradskog vijeća, da razmatramo o situaciji zagađenosti zaka, ko što je bilo 

prije dvije sjednice. 

Ovo što danas pričamo i razgovaramo o ovome uglavnom o, o, o, neću reći, ovaj, ko 

što je reko kolega Senad, neću reći kriminal, nego o društveno neprihvatljivom 

ponašanju građana grada Tuzle i ovo sve što ima utjecaj na naš kvalitet življenja. Ono što je za 

mene, onaj poražavajuće,  to da se vratim samo na jedan podatak koji su predstavnici MUP-a 

iznijeli ovde, neću se osvrtat na ovo posjedovanje, omogućuvanje i uživanje opojnih droga, ovo 

su apsurdni, imamo smanjenje neovlaštene proizvodnje i stavljanje u promet opojnih droga, a 

imamo povećano posjedovanje i uživanje, mislim, apsurd to, onaj, ne znam odakle pada s neba. 

Ono što je meni zapelo za oko, kroz izvještaj, a to je jako bitno, to je odbijanje 

naređenja omalovažavanja policijskog službenika, povećano za 32%, drsko ponašanje 4,5% i 

prekršaj svađom, vikom i nepristojnim ponašanjem. 

Ono što bi apelirao građane Tuzle i evo ostalih građana u Tuzlanskom kantonu, onaj, 

da malo više uvažavaju policijskog službenika ili službeno lice na dužnosti. Mislim da je se 

kod nas, inače, promijenio narativ prema policijskom službeniku. Imamo običaj nekad čut od 

nekih roditelja, djece, kaže, bježi tamo od policajca, u stvari policajac nas čuva. I evo, prije 

svega, htio bih da se zahvalim svim policijskim službenicima Tuzlanskog kantona na 

odrađivanju svog posla, izlaganju svojih života i svojih porodica, ovaj, raznim prijetnjama ili 

evo onaj, raznim prijetnjama i drugim pritiscima koji proživljavaju. 

Ono što bi se osvrnuo evo kolegica koja je otišla sa Vijeća, dala je repliku kolegi Mirzi, 

ja shvatam da se po osnovnim i srednjim školama razgovara o vršnjačkom i međuvršnjačkom 

nasilju, al smatram da je to jako nedovoljno.  
Jedan od zaključaka koji ću ja na kraju izlaganja predložiti je da nam se dostavi izvještaj 

po starosnoj strukturi počinilaca za pojedina krivična djela, da ne obuhvatamo sve. Al evo, 

može i sve, ali to ću na kraju. 

Društveno neprihvatljivo ponašanje po klasifikaciji psihijatrijskog oboljenja po MKB 

10 ima i dijagnozu, to je F91. Mnogi se oglušuju na to, to je bolest, to je oboljenje.  I svi mi to 

guramo pod tepih. 

I smatram da bi se trebali daleko više svi, evo, kao zajednica, uključiti i promijeniti 

narativ i prema policijskih službenicima, ali i prema samim sebi. Moramo se ponovno vratit u 

suštinu, u porodicu. Smatram da danas, evo, imali smo skoro izvještaj Centra socijalni rad  gdje 

smo mogli primjetiti da je stopa razvoda porasla, kako u Tuzli, tako i u federaciji. 

Osnovna ćelija društva, a to je porodica je u krizi. Samim tim iz toga proizilazi od 

psihičkih poremećaja, psihičkih bolesti, pa evo imamo taj poremećaj ponašanja kod djece i 

adolescenata, koji poslije proizilazi u maloljetničku delikvenciju, pa, evo, ko što reče kolega,  i 

u kriminal. Evo, ja neću dulje dužiti, samo onaj ću dva zaključka. 

Prvi je taj da Gradsko vijeće Tuzla zahtjeva od MUP-a Tuzlanskog kantona da dostavi 

izvještaj po starosnoj strukturi ili po starosnoj dobi počinilaca za krivična djela. Ova po kojem 

su onaj...jer to će nam daleko bolje pokazati u stvari, ovaj, kakva je struktura počinilaca i po 

godinama, a i bogami po oboljenjima. 

I drugi zaključak. Neću dužiti. Jel možete Slađana? (ANA PEJIĆ – Može Dejane). 

Gradsko vijeće Tuzla zahtjeva od Vlade Tuzlanskog kantona i Ministarstva 

obrazovanja Tuzlanskog kantona da donesu odluku i obezbijede sredstva da se u svakoj 

osnovnoj i srednjoj školi u Tuzlanskom kantonu angažiraju diplomirani socijalni pedagozi koji 

će po struci vršiti resocijalizaciju djece sa poremećajima ponašanja, te vršiti prevenciju istu. 

Hvala. I nadam se da sam bio kratak. 

 

ANA PEJIĆ 

 

 Zahvaljujem se. Sljedeći za riječ javio se vijećnik Denis Bećirović. Izvolite.  

 

DENIS BEĆIROVIĆ – vijećnik Demokratske fronte – DF 

 

Hvala predsjedavajuća. Želim da se zahvalim vama, svim kolegicama, kolegama, pa i 

izvjestiocu gospodinu Šiljegoviću na fino obrazloženoj informaciji. Zadovoljstvo je da imamo 

onakve ljude i da nas čuvaju i da brinu o sigurnosti grada. Međutim, nedostatak kućnog odgoja. 

Mijenjamo zaključcima, centrima, aparatima, budžetskim stredstvima. U principu sve se svede 

na kraju na isto. Ja bih htio predložiti nekoliko zaključaka. 

Prvenstveno retrospektivno unazad, dakle, htio bih predložiti dopunu zaključka kolege 

Zlatana Mehmedovića. Ja sam već razgovarao sa njim i dao mi jel i pristanak neki usmeni, po 

pitanju naplate štete, odnosno rekonstrukcije svega onoga što su oni maloljetni delikventi neko 

veče unišili. 

Dakle, prvi zaključak je dakle nakon usvajanja informacije o troškovima rekonstrukcija 

i troškovima uništenog inventara i imovine koji će namiriti Grad Tuzla, da istu fakturu butem 

branilaštva dostavimo roditeljima.  

Znate kolege, ovdje pričamo o socijalnim ustavima, o svemu, nekako se svi pozivamo 

na Njemačku, a u Njemačkoj uglavnom ništa ne rade i prevenciju vrše visokim kaznama. 

Možda je dobra ideja da se Vijeću ministara Bosne i Hercegovine i Parlamentu Federacije 

Bosne i Hercegovine uputi zahtjev za izmjene Krivičnog zakona, dakle da mlađi maloljetnik 

sa 14 godina odgovara za svoja nedjela. (ANA PEJIĆ -  Jel to zaključak?). Jest, jest. Drugi 

zaključak, samo zaključke bez diskusije. (ANA PEJIĆ – U redu). Ponovo, Vijeću ministara, 

odnosno Ministarstvu sigurnosti, ako imaju ministra, zahtjev o ograničavanju i 

praćenju sadržaja na društvenim mrežama za maloljetna lica. (ANA PEJIĆ – Samo malo. 

Nastavite).  

Dakle, ja malo prije sam gledao. Znate kolko gleda našu sjednicu ljudi? (SLAĐANA 

KRAJINA – Moramo samo prekinut. 15 imamo dok kvorum ne obezbijedimo). (ANA PEJIĆ 

- Pozivam vijećnike da uđu u salu). Dobro, ja ću ovo...(ANA PEJIĆ - Možete, vi nastavite vaš 

zaključak, samo da ih pozovemo).Dakle, ovo je samo konstantacija. Naša sjednica je 

pregledalo...(SLAĐANA KRAJINA – Samo dok ne bude kvoruma, ne možemo stenogram. 

Moramo samo napravit pauzu minut. Nek neko samo uđe i sjedne. Molim vas). (ANA PEJIĆ 

- Pozivam i ostale vijećnike da uđu u salu). Dal su se predsjedavajuća, stvorili uslovi da 

nastavim? (ANA PEJIĆ - Jesu. Izvolite, nastavite). (SLAĐANA KRAJINA – Ministarstvu 

sigurnosti zahtjev za ograničavanje i praćenje sadržaja...). Sadržaja na društvenim mrežama za 

maloljetna lica. 

Našu sjednicu je gledalo 173 čovjeka, a na društvenim mrežama za 24 sata pojedini 

interpretatori tekstova, ne mogu ono nazvat umjetnicima, nije to Zdravko Čolić ni Arsen 

Dedić, Tereza Kesovija, ne znam, Hanka Paldum, imaju nekoliko miliona pregleda, a onda 

pjevaju o, skladaju šta god to bilo o opojnim sredstvima, o svemu onome što mi danas 

preveniramo. E, zbog toga je ta inicijativa. 

Zatim, podržao bih inicijativu gospodina Alibegovića vezanu za Policijsku upravu 

grada Tuzla. Dakle, obzirom da mi imamo predstavnike na kantonalnom nivou, konkretno 

govorim od ovog dijela prema ovamo, meni iza leđa, a o dijelu vijećnika koji sjede ispred 

mene imamo predstavnike na federalnom nivou i na državnim nivoima.  

Dakle, da nam dostave informaciju o neophodnim materijalno-tehničkim sredstvima, te 

ljudskim i prostornim kapacitetima, kako bi izvršili sve operativne zadatke kojima smo ih 

večeras zadužili dodatno. 

Obzirom da dolazim iz Mjesne zajednice Plane, neću se ponavljati, ali tražim dakle od 

Elektroprivrede u svrhu zdravstveno-bezbjednosne situacije Bosne i Hercegovine da izvrše 

gašenje Bloka 5 Termoelektrane Tuzla, te njegovu hitnu rekonstrukciju kako bi obezbijedili 

grejnu sezonu bez prekida, ali i zaštitili zdravlje građana u mjestima naseljenim oko 

Termoelektrane Tuzla.  

I evo, ne jedan osvrt. Dakle, mi večeras nećemo riješit problem sigurnosti. Uvijek će 

biti, kako kolege kažu, devijacija u ponašanju, al dajte da večeras posijemo i mislim da jesmo 

u ovom gomili svega posijali zrno razuma i nadam se da ćemo u narednih 5 do 10 

godina polučiti pozitivnim rezultatima. Hvala. 

 

ANA PEJIĆ 

 

 Zahvaljujem se. Zaključujem diskusije vijećnika i dajem pauzu od 10 minuta, kako bi 

Slađana mogla zaključke pripremit. 

  

 (Pauza). 

 

 Nastavljamo sa radom sjednice. Zamolit ću vas samo za još malo koncentracije.  

 Nastavljamo sa radom sjednice.  

 Konstatujem da je Gradsko vijeće Tuzla primilo k znanju Informaciju Policijske uprave 

Tuzla, te ću zamolit sekretara Gradskog vijeća da pročita zaključke proistekle iz diskusija. 

 Da li ste za da glasamo u paketu o zaključcima? (Da). U redu. 

 Izvolite Slađana. Molim vas samo za malo tišine.  

 

SLAĐANA KRAJINA – sekretar Gradskog vijeća Tuzla 

 

- Gradsko vijeće Tuzla podržava prijedlog mjera i aktivnosti koje je predložila 

Policijska uprava Tuzla u Informaciji o bezbjednosnoj situaciji na području grada Tuzle, koja 

je dostavljena Gradskom vijeću Tuzla. 

- Gradsko vijeće Tuzla traži od Policijske uprave Tuzla (Ministarstva unutrašnjih 

poslova Tuzlanskog kantona) da hitno pojača prisustvo uniformisanih patrola, naročito u 

večernjim i noćnim satima, na Slanoj Banji, u parkovima, na šetnicama, u blizini škola, dječijih 

igrališta i drugim mjestima. 

- Predlaže se uspostavljanje redovnih koordinacijskih sastanaka između Grada Tuzle i 

Ministarstva unutrašnjih poslova Tuzlanskog kantona radi razmjene informacija i dogovora o 

zajedničkim aktivnostima na planu sigurnosti u gradu sa posebnim akcentom na najugroženija 

područja. 

- Gradsko vijeće Tuzla traži od Vlade Tuzlanskog kantona i od Ministarstva za rad, 

socijalnu politiku i povratak Tuzlanskog kantona da bez odlaganja poduzmu aktivnosti na 

formiranju specijalizirane ustanove koja će pružati podršku i pomoć djeci sa poremećajima u 

ponašanju, kojima je istovremeno potrebna i zdravstvena i psiho-socijalna njega i pomoć. S 

tim u vezi, traži se od Vlade Tuzlanskog kantona da informiše Gradsko vijeće Tuzla o tome šta 

se uradilo po zaključku Vlade Tuzlanskog kantona od 18.03.2025. godine, kojim je traženo da 

nadležna ustanova, odnosno Javna ustanova Odgojni centar Tuzlanskog kantona poduzme 

aktivnosti na stvaranju zakonskih i finansijskih preduslova za osnivanje odjeljenja za 

zbrinjavanje djece u stanju potrebe u okviru ove Ustanove.  

- S obzirom da za smještaj i rad sa djecom sa poremećajima u ponašanju, kao i za 

smještaj djece za koju nadležni centri za socijalni rad procjene da je neophodno izuzimanje iz 

porodice, ne postoji adekvatna ustanova na području Tuzlanskog kantona, a imajući u vidu da 

je formiranje ovakve ustanove nadležnost Kantona, traži se od Vlade Tuzlanskog kantona i 

nadležnog Ministarstva da hitno pristupe rješavanju ovog problema, a u međuvremenu da se 

rješavanju ovog problema pristupi u okviru JU Odgojni centar TK, u skladu sa zaključkom 

Vlade Tuzlanskog kantona iz marta ove godine. 

- Od Vlade Tuzlanskog kantona i nadležnih Ministarstava se traži da iznađu 

odgovarajuće rješenje za liječenje i tretman maloljetnika koji konzumiraju narkotike a kojih je, 

nažalost, sve više. Trenutno ne postoji nijedan centar/ustanova za tretman odvikavanja 

maloljetnika od uživanja narkotika. 

- Zadužuje se Služba za komunalne poslove, izgradnju i poslove mjesnih zajednica da, 

u saradnji s Ministarstvom unutrašnjih poslova Tuzlanskog kantona, izvrši analizu postojećeg 

sistema video-nadzora i predloži proširenje sistema na područje Slane Banje, Centralnog 

gradskog parka, Panonike, Ilinčice i drugih područja prema zajedničkoj procjeni. 

- Izraditi plan finansiranja i fazne realizacije nadogradnje sistema video nadzora, s 

planiranjem sredstava u Budžetu Grada Tuzle za 2026. godinu. 

- Obavezuje se Služba za komunalne poslove, izgradnju i poslove mjesnih zajednica da 

u najkraćem roku izvrši procjenu štete i realizuje hitnu sanaciju oštećenih klupa, kanti, rasvjete 

i ostale infrastrukture na Slanoj Banji i drugim mjestima gdje je došlo do uništavanja javne 

imovine. O rezultatima i troškovima sanacije izvijestiti Gradsko vijeće Tuzla u roku od 15 

dana. 

- Gradsko vijeće Tuzla inicira da Grad Tuzla, u saradnji s Ministarstvom obrazovanja i 

nauke Tuzlanskog kantona, Pedagoškim zavodom Tuzlanskog kantona, JU Centar za socijalni 

rad Tuzla, osnovnim i srednjim školama, realizuje program preventivnih radionica o društvenoj 

odgovornosti, ponašanju u zajednici i poštovanju javne imovine. 

- Gradsko vijeće Tuzla inicira da se u prostorijama Doma mladih, ili nekom drugom 

adekvatnom prostoru pri JU Centar za kulturu Tuzla ponovo aktivira Psihološko savjetovalište 

za mlade, u kojem bi psihološku pomoć i podršku pružali psiholozi Centra za mentalno zdravlje 

pri JZNU Dom zdravlja „Dr. Mustafa Šehović“ Tuzla i JU Centra za socijalni rad Tuzla. 

Savjetovalište bi, za početak, trebalo biti organizovano u 1-2 termina sedmično, a kasnije 

prema potrebi. Mladi su izloženi brojnim izazovima savremenog društva, a nerijetko se 

ustručavaju potražiti pomoć u zvaničnim institucijama, zbog straha, stigme, nelagode i sl. 

Ukoliko bi imali mogućnost dobijanja psihološke pomoći, savjeta ili podrške na koliko-toliko 

neformalan način (bez uputnica, knjižica i najave), vjerovatno bi osjećali veću slobodu da se 

obrate stručnim osobama za savjet i/ili podršku.  

- Gradsko vijeće Tuzla apeluje na roditelje i staratelje da preuzmu veću odgovornost za 

ponašanje djece i njihovo slobodno vrijeme. 

- Preporučuje se JU Centar za socijalni rad Tuzla da u okviru svojih nadležnosti pojača 

nadzor nad porodicama u riziku i poveća broj terenskih posjeta u zajednici. U skladu s tim, od 

Gradske uprave Tuzla se traži realizacija ranije donesenih zaključaka Gradskog vijeća Tuzla o 

kadrovskom jačanju, tj. popunjavanju upražnjenih radnih mjesta u JU Centar za socijalni rad 

Tuzla. 

- Zadužuje se Služba za inspekcijske poslove da se u narednom periodu pojača prisustvo 

na javnim površinama, evidentiraju oštećenja i pokreću prekršajne postupke protiv počinilaca 

vandalizma. 

- Predlaže se formiranje stalnog savjeta za sigurnost zajednice grada Tuzle u kojem bi 

bili predstavnici Gradskog vijeća Tuzla, Gradske uprave, pravosudnih institucija, Ministarstva 

unutrašnjih poslova Tuzlanskog kantona, JU Centar za socijalni rad Tuzla, škola, omladinskih 

i sportskih organizacija i drugih stručnjaka iz oblasti sigurnosti i prevencije devijantnih 

ponašanja. Savjet bi imao zadatak koordinirati preventivne aktivnosti, pratiti trendove 

sigurnosnih incidenata i predlagati mjere. 

- Gradsko vijeće Tuzla sugeriše Gradskoj upravi da, u saradnji sa osnovnim i srednjim 

školama, nevladinim sektorom, Javnim preduzećem RTV 7 i drugim lokalnim medijima, 

pokrene javnu kampanju pod sloganom „Čuvaj svoj grad”. Cilj kampanje bi bio promovisati 

odgovorno ponašanje, odgovoran odnos prema javnim prostorima i nultu toleranciju na 

vandalizam. 

- Zadužuju se nadležne službe Grada Tuzle da, u saradnji sa drugim institucijama, 

najmanje dva puta godišnje, pripreme i dostave izvještaj Gradskom vijeću Tuzla o stanju 

sigurnosti, provedenim mjerama, uočenim problemima i prijedlozima za unapređenje 

sigurnosti. 

- Svim Savjetima mjesnih zajednica na području grada Tuzle se preporučuje da u svoje 

redovne planove,  aktivnosti uvrste pitanja javne sigurnosti i očuvanja javnih površina i, po 

potrebi, izvještavanja nadležnih službi o uočenim problemima, kao i o prijedlozima za 

unapređenje stanja na području mjesnih zajednica. 

- Gradsko vijeće Tuzla traži od Policijske uprave Tuzla veće prisustvo na terenu tzv. 

patroliranje, pogotovo na dječjim igralištima, školskim dvorištima i parkovima s obzirom na 

dojave od naših građana da se na tim mjestima u predvečernjim i večernjim satima svašta 

događa, zbog čega je i potrebna veća prisutnost policijskih patrola.  

- Gradsko vijeće Tuzla traži od Vlade Tuzlanskog kantona i od Ministarstva unutrašnjih 

poslova Tuzlanskog kantona da se što hitnije izvrši popuna sistematizacije radnih mjesta i 

kadrovsko ojačanje Policijske uprave Tuzla te da prilagode sistematizaciju podacima datim u 

Informaciji o bezbjednosnoj situaciji na području grada Tuzle. 

- U cilju ojačanja Policijske uprave Tuzla, potrebno je da se pokuša iznaći rješenje i 

postići dogovor između Ministarstva unutrašnjih poslova Tuzlanskog kantona i Kantonalnog 

tužilaštva Tuzlanskog kantona oko ustupanja neizgrađene zgrade Tužilaštva za potrebe 

Policijske uprave Tuzla. 

- Gradsko vijeće Tuzla smatra da je potrebno iznaći način za konačno rješavanje 

smještaja policijskih stanica, prvenstveno Policijske stanice Centar, Policijske stanice Istok i 

Policijske stanice Zapad koje su smještene u neadekvatne, neuslovne, iznajmljene prostore te 

se sugeriše Gradskoj upravi Grada Tuzle da, u svrhu rješavanja ovog problema i adekvatnog 

smještaja policijskih stanica, pruži na uvid adekvatne vlastite prostore koji zadovoljavaju 

potrebne uslove njihovog smještaja, uz pravičnu naknadu.  

- Gradsko vijeće Tuzla traži od Ministarstva obrazovanja i nauke Tuzlanskog kantona 

da se razmotri mogućnost postavljanja bolje javne rasvjete i eventualno video nadzora u 

dvorištima osnovnih škola. 

- Gradsko vijeće Tuzla smatra potrebnim pojačati policijske patrole u prigradskim 

mjesnim zajednicama. 

- Gradsko Vijeće Tuzla izražava zabrinutost zbog pojedinih incidenata koji su 

uznemirili građane te naglašava potrebu za pojačanim djelovanjem Ministarstva unutrašnjih 

poslova Tuzlanskog kantona i policijskih stanica.  

- Zadužuje se Ministarstvo unutrašnjih poslova Tuzlanskog kantona da izradi prijedlog 

mjera za unapređenje sigurnosne infrastrukture, prevenciju nasilja i bržu reakciju službi na 

terenu. 

- Od Vlade Tuzlanskog kantona i Ministarstva unutrašnjih poslova Tuzlanskog kantona 

se traži da Gradskom vijeću Tuzla dostavljaju kvartalne izvještaje o realiziranim aktivnostima 

i planiranim mjerama sa ciljem preveniranja i pravovremenog odgovora na sigurnosne izazove. 

- Gradsko vijeće Tuzla prepoznaje važnost stručne osposobljenosti policijskih 

službenika u pristupu djeci i maloljetnim osobama, posebno u slučajevima kriminaliteta, nasilja 

i drugih oblika rizičnog ponašanja. 

- Zadužuje se Ministarstvo unutrašnjih poslova Tuzlanskog kantona da, u saradnji s 

Ministarstvom obrazovanja i nauke Tuzlanskog kantona, Ministarstvom za rad, socijalnu 

politiku i povratak Tuzlanskog kantona te relevantnim stručnim institucijama, izradi program 

obuke i certifikacije policijskih službenika za rad s djecom i maloljetnicima. Program treba 

sadržavati osnove dječje psihologije, pristup maloljetnim počiniteljima i žrtvama, 

komunikacijske i zaštitne protokole, u skladu s međunarodnim standardima i Konvencijom o 

pravima djeteta. 

- Od Ministarstva unutrašnjih poslova Tuzlanskog kantona se traži da u roku od 90 dana 

dostavi Gradskom vijeću Tuzla prijedlog okvirnog plana i modela certificiranja, uključujući 

prijedlog partnera i izvora finansiranja. 

- Gradsko vijeće Tuzla izražava zabrinutost zbog porasta broja saobraćajnih nezgoda i 

smatra da je neophodno sistemski reagovati radi zaštite sigurnosti svih učesnika u saobraćaju. 

 - Gradsko vijeće Tuzla inicira da se, uz postojeće testiranje na alkohol, stvore zakonski 

i tehnički preduvjeti i uvede i obavezno testiranje vozača na prisustvo narkotika, naročito kod 

vozača koji učestvuju u saobraćajnim nezgodama, pokazuju znakove omamljenosti ili 

obavljaju profesionalno prevoz putnika i robe. 

- Gradsko vijeće Tuzla poziva građane i predstavnike lokalne zajednice na saradnju i 

zajedničku odgovornost u očuvanju sigurnosti i javnog reda. 

- Gradsko vijeće Tuzla traži službene podatke od Vlade Tuzlanskog kantona i 

Ministarstva unutrašnjih poslova Tuzlanskog kantona, koji obuhvataju izvještaje i statistiku za 

2024. i 2025. godinu (do 20.10.2025.godine), radi potpune i tačne kvantifikacije problema 

narkotika na području grada Tuzle. 

- Gradsko vijeće Tuzla smatra da je potreban veći angažman Centra za socijalni rad 

Tuzla kada su u pitanju radionice i podrška školama na području grada Tuzle. 

- Zadužuju se Ministarstvo unutrašnjih poslova Tuzlanskog kantona i Policijska uprava 

Tuzla da u roku od 15 dana dostave detaljan izvještaj Gradskom vijeću Tuzla o: 

- svim preduzetim mjerama u vezi s povećanom upotrebom oružja, trgovinom 

narkoticima i uličnim kriminalom; 

- broju izvršenih kontrola i rezultata operativnih akcija u proteklih godinu dana a 

posebno protekli mjesec; 

- analizi slučajeva u kojima su lica ranije prijavljivana za slična krivična djela, ali su 

prijave bile odbačene ili bez rezultata. 

U izvještaju se mora navesti i razlog institucionalnog zastoja u postupanju policije i 

tužilaštava, kako bi se utvrdilo da li je došlo do zatajenja sistema u zaštiti sigurnosti građana. 

- Preporučuje se Ministarstvu obrazovanja i nauke Tuzlanskog kantona i Ministarstvu 

unutrašnjih poslova Tuzlanskog kantona da, u međusobnoj saradnji, uspostave protokol o 

zabrani pristupa školskim prostorima neovlaštenim licima, te da se:  

- zabrani ulazak u školska dvorišta, sale i dvorane svim licima koja nisu roditelji 

učenika ili nemaju pismeno odobrenje roditelja ili škole; 

- zabrani uvođenje pasa u školska dvorišta i objekte. Nažalost, sve češće se „šetanje 

psa“ koristi kao izgovor za ulazak u školski prostor i kontakt s učenicima, što predstavlja 

ozbiljan sigurnosni i pedagoški rizik. Oni koji žele šetati pse mogu to činiti na brojnim drugim 

javnim površinama, ali školski prostori moraju ostati isključivo namijenjeni djeci i 

obrazovanju; 

- zabrani unošenje alkohola, opasnih predmeta i svako okupljanje koje nije u funkciji 

nastave ili sportskih aktivnosti; 

- uspostavi stalno prisustvo školskog policajca i sistem video-nadzora u zonama koje 

su identificirane kao rizične. 

Ove mjere nisu ograničenje slobode, naprotiv, one su minimum odgovornosti prema 

sigurnosti naše djece, jer školska dvorišta moraju biti prostori povjerenja, a ne rizika. 

- Takođe se preporučuje da se obezbijedi: 

- učestalije patroliranje policajaca u školskim zonama a posebno onim sa povećanim 

rizikom; 

- instalacija video-nadzora unutar školskih objekata i školskih dvorišta, uz poštovanje 

propisa o zaštiti ličnih podataka; 

- obavezna prijava svakog incidenta školskim odborima i Ministarstvu obrazovanja i 

nauke Tuzlanskog kantona. 

- Ministarstvo obrazovanja i nauke Tuzlanskog kantona se obavezuje da o preduzetim 

mjerama dostavi izvještaj Gradskom vijeću Tuzla u roku od 30 dana. 

- Zadužuju se Ministarstvo obrazovanja Tuzlanskog kantona i Ministarstvo unutrašnjih 

poslova Tuzlanskog kantona da, uz asistenciju Grada Tuzle, u roku od 30 dana izrade 

zajednički plan sigurnosnog nadzora školskih...Hoćemol pauzu malo samo? (ANA PEJIĆ – Ne 

morate, nastavite. Molim vas, samo za...Molim vas samo za malo tišine i koncentracije. 

Nastavite Slađana). Zadužuju se Ministarstvo obrazovanja Tuzlanskog kantona i Ministarstvo 

unutrašnjih poslova Tuzlanskog kantona da, uz asistenciju Grada Tuzle, u roku od 30 dana 

izrade zajednički plan sigurnosnog nadzora školskih objekata i njihovih zona, koji će 

obuhvatiti: 

- uspostavu video-nadzora u školskim objektima i dvorištima, 

- stalnu koordinaciju sa školskim odborima i upravama, 

- prisustvo školskih policajaca u zonama s povećanim rizikom. 

- Grad Tuzla se zadužuje da, u okviru svojih nadležnosti nad javnim površinama, pruži 

tehničku i infrastrukturnu asistenciju, posebno u dijelu: 

- postavljanja javne rasvjete i video-nadzora na prilazima školama, raskrsnicama i 

šetalištima u blizini školskih zona; 

- održavanja komunalne i saobraćajne sigurnosti; 

- povezivanja gradskog i policijskog nadzornog sistema radi efikasnije zaštite građana 

i djece. 

- Gradsko vijeće Tuzla konstatuje da je maloljetnička delinkvencija i nasilje u školama 

postalo ozbiljna društvena prijetnja koja zahtijeva koordinisano djelovanje svih nadležnih 

institucija. 

- Zadužuje se Ministarstvo unutrašnjih poslova Tuzlanskog kantona - Policijska uprava 

Tuzla da, u saradnji sa školama i Ministarstvom obrazovanja i nauke Tuzlanskog kantona, 

uspostavi prisustvo školskih policajaca u osnovnim i srednjim školama na području grada 

Tuzle, počevši od škola koje su označene kao rizične. 

- Preporučuje se Ministarstvu obrazovanja i nauke Tuzlanskog kantona da donese 

poseban pravilnik o sigurnosti školskih prostora, kojim će biti: 

- zabranjen ulazak neovlaštenim osobama, 

- propisana obavezna kontrola video-nadzora, 

- uvedene obaveze škola da odmah prijave svaki oblik nasilja i distribucije narkotika. 

- Zadužuje se JU Centar za socijalni rad Tuzla da u roku od 30 dana dostavi Gradskom 

vijeću Tuzla izvještaj o postupanjima u slučajevima maloljetničkog nasilja i o tome koje su 

preventivne mjere poduzete u saradnji s roditeljima i školama. 

- Preporučuje se školskim odborima i direktorima škola da hitno organizuju roditeljske 

sastanke, edukativne radionice i predavanja o prevenciji nasilja, zloupotrebi droga i digitalnog 

nasilja među djecom. 

- Zadužuje se Komisija za ljudska prava i slobode Gradskog vijeća Tuzla da 

kontinuirano prati stanje maloljetničke delinkvencije i nasilja u školama te da kvartalno 

dostavlja izvještaje Gradskom vijeću Tuzla o mjerama i uočenim problemima. 

- Grad Tuzla i nadležna služba se obavezuju da, u saradnji sa školama, urede i fizički 

osiguraju pristupe školskim dvorištima i dvoranama, uključujući postavljanje ograda, kapija i 

signalizacije zabrane ulaska neovlaštenim osobama. 

- Gradsko vijeće Tuzla poziva sve građane, roditelje i prosvjetne radnike da prijavljuju 

svaki oblik nasilja, prijetnji ili pokušaja distribucije narkotika u blizini škola, uz garanciju da 

će se sve prijave procesuirati bez odlaganja. 

- Poziva se Kantonalno tužilaštvo Tuzlanskog kantona da bez odlaganja izvrši reviziju 

odluke o obustavi postupka u predmetu fizičkog presretanja novinara i publiciste Fatmira 

Alispahića od strane dva lica u Tuzli, događaja koji je izazvao zabrinutost javnosti te sumnju 

u selektivnost i neprincipijelnost tužilačkog postupanja. Gradsko vijeće Tuzla smatra da je 

obustava postupka u okolnostima kada je postojala osnovana sumnja o fizičkom zastrašivanju 

novinara neprihvatljiva jer otvara pitanje jednakosti građana pred zakonom, povjerenja u 

institucije i sigurnosti građana koji javno iznose svoje stavove. 

- Stoga Gradsko vijeće Tuzla zahtijeva od Kantonalnog tužilaštva Tuzlanskog kantona, 

u saradnji sa Ministarstvom unutrašnjih poslova Tuzlanskog kantona, da u roku od 30 dana 

dostave sveobuhvatan izvještaj koji će sadržavati: 

- pisano obrazloženje razloga obustave postupka, sa jasnim navođenjem činjeničnih i 

pravnih osnova na kojima je odluka zasnovana; 

- informaciju o svim preduzetim istražnim radnjama i eventualnim dopunskim 

istragama nakon prvobitne odluke o obustavi; 

- pregled drugih predmeta u kojima su u istom periodu prijave o prijetnjama, napadima 

ili zastrašivanju novinara, javnih ličnosti i građana odbačene, obustavljene ili nisu dovele do 

optuženja, uz obrazloženje razloga za takvo postupanje; 

- podatke o identitetu i statusu lica koja su presrela Fatmira Alispahića, uključujući: 

- da li su ranije prijavljivana za krivična djela (nasilje, prijetnje, nedozvoljeno oružje, 

narkotici, napadi na službena lica i dr.); 

- da li su ranije osuđivana i, ako jesu, za koja djela; 

- da li su u trenutku događaja imala status svjedoka, zaštićenih lica, saradnika Tužilaštva 

ili policijskih informatora; 

- da li se protiv istih trenutno vode krivični postupci pred Općinskim sudom u Tuzli, 

Kantonalnim sudom u Tuzli ili drugim sudovima u Bosni i Hercegovini. 

- Kantonalno tužilaštvo Tuzlanskog kantona dužno je, radi cjelovitosti i 

transparentnosti, u izvještaju naznačiti i izvore prikupljenih podataka (evidencije Ministarstva 

unutrašnjih poslova Tuzlanskog kantona, kaznene evidencije Općinskog i Kantonalnog suda u 

Tuzli, te interne baze Kantonalnog tužilaštva Tuzlanskog kantona). 

- Ukoliko Kantonalno tužilaštvo Tuzlanskog kantona ne postupi po ovom zahtjevu u 

ostavljenom roku, Gradsko vijeće Tuzla će, u skladu sa svojim ovlaštenjima, zatražiti 

intervenciju Federalnog tužilaštva Federacije Bosne i Hercegovine te pokrenuti inicijativu za 

disciplinsku provjeru postupajućih tužilaca pred Visokim sudskim i tužilačkim vijećem Bosne 

i Hercegovine (VSTV) zbog mogućeg propusta u radu, selektivnog postupanja ili nesavjesnog 

vršenja službene dužnosti. 

- Gradsko vijeće Tuzla posebno naglašava da je ovaj slučaj test povjerenja javnosti u 

institucije i da od Kantonalnog tužilaštva Tuzlanskog kantona očekuje potpuno transparentno, 

profesionalno i odgovorno postupanje u skladu sa načelima jednakosti građana pred zakonom 

i zaštite prava na slobodu izražavanja. 

- Preporučuje se predsjednicima Kantonalnog suda u Tuzli i Općinskog suda u Tuzli 

da, u okviru svojih zakonskih ovlaštenja, pokrenu internu analizu i proces ujednačavanja 

sudske prakse u predmetima koji se odnose na oružane incidente, prijetnje, nasilje i 

ugrožavanje sigurnosti građana, te da: 

- utvrde da li je u prethodnim postupcima dolazilo do neujednačenog ili kontradiktornog 

postupanja sudija u istim ili sličnim činjeničnim okolnostima; 

- analiziraju da li postoje slučajevi u kojima su sudije donosile suprotne odluke na 

identičnim pravnim osnovama i dokazima, čime se narušava načelo pravne sigurnosti; 

- izvjeste Gradsko vijeće Tuzla o broju okončanih, obustavljenih i zastarjelih postupaka 

za krivična djela nasilja, prijetnji i oružanih napada u posljednje dvije godine, uz prikaz 

dominantnih pravnih razloga za obustavu. 

- Gradsko vijeće Tuzla ističe da neujednačena sudska praksa u predmetima koji se 

odnose na nasilje, prijetnje i ugrožavanje sigurnosti građana narušava osnovni princip pravne 

predvidivosti, što dovodi do pravne, ali i društvene nesigurnosti, jer građani gube povjerenje u 

zaštitnu funkciju suda, a počinioci postaju ohrabreni neujednačenim odlukama. 

- Posebno se upozorava da takva situacija može izazvati daljnju eskalaciju nasilja i 

porast samovoljnog reagovanja građana, što predstavlja ozbiljan rizik za javni red i sigurnost. 

Zbog toga se od sudova očekuje da, kroz analizu i ujednačavanje prakse, ojačaju načelo 

jednakosti svih pred zakonom, te da svojim djelovanjem doprinesu obnovi povjerenja građana 

u pravičnost, dosljednost i nepristrasnost pravosuđa. 

- Pozivaju se Kantonalno tužilaštvo Tuzlanskog kantona i Tužilaštvo Bosne i 

Hercegovine da izvrše reviziju dosadašnje prakse odbacivanja istraga u slučajevima prijetnji, 

oružanih incidenata, fizičkih napada na građane, novinare i javne ličnosti, te da u roku od 30 

dana dostave detaljan izvještaj Gradskom vijeću Tuzla koji će sadržavati: 

- spisak svih odbačenih predmeta u posljednjih 12 mjeseci sa navođenjem pravne 

kvalifikacije, razloga za obustavu ili odbacivanje i datuma donošenja odluke; 

- podatke o licima protiv kojih su prijave podnesene, uključujući da li su ta lica ranije 

prijavljivana, krivično osuđivana ili se protiv njih vode drugi postupci; 

- razloge zbog kojih nije pokrenuto krivično gonjenje, iako su u određenim predmetima 

postojali dokazi o ugrožavanju sigurnosti građana ili javnog reda i mira. 

- Tužilaštva Tuzlanskog kantona i Bosne i Hercegovine dužna su da navedene 

informacije prikupe iz svojih arhiva te iz evidencija Ministarstva unutrašnjih poslova 

Tuzlanskog kantona, Općinskog i Kantonalnog suda u Tuzli, kako bi se osigurala 

transparentnost i provjerljivost podataka. 

- Gradsko vijeće Tuzla naglašava da učestalo odbacivanje prijava bez objektivnog 

obrazloženja, naročito u predmetima koji se odnose na nasilje i prijetnje, narušava povjerenje 

građana u institucije, slabi preventivnu funkciju prava i dovodi do pravne i sigurnosne 

nesigurnosti. Zbog toga se zahtijeva uspostava mehanizma međusobne kontrole između 

Tužilaštva Bosne i Hercegovine i Kantonalnog tužilaštva Tuzlanskog kantona, putem redovne 

razmjene predmeta i nadzora nad odlukama o odbacivanju istraga, radi sprečavanja selektivnog 

i politički motivisanog postupanja i ponavljanja istih sistemskih propusta. 

- Kantonalno tužilaštvo Tuzlanskog kantona i Tužilaštvo Bosne i Hercegovine dužni su 

o realizaciji ovog zaključka izvijestiti i Visoko sudsko i tužilačko vijeće Bosne i Hercegovine 

(VSTV) te dostaviti izvještaj Gradskom vijeću Tuzla u roku od 30 dana od dana prijema ovog 

akta. 

- Pozivaju se sve policijske, pravosudne i tužilačke institucije u Bosni i Hercegovini, a 

naročito institucije na području Tuzlanskog kantona, da osiguraju jednaku, nediskriminatornu 

i efikasnu zaštitu svih građana, bez obzira na njihovo političko, nacionalno, vjersko ili 

ideološko opredjeljenje. 

- Institucije su dužne da: 

- postupaju jednako prema svim građanima u provođenju zakona i zaštiti prava, bez 

obzira na političku pripadnost, javno iznesene stavove ili profesionalni status; 

- spriječe selektivnu primjenu zakona i pojavu institucionalne zaštite pojedinaca koji 

uživaju političke ili druge privilegije; 

- blagovremeno informišu javnost o svim predmetima koji su od značaja za javnu 

sigurnost, naročito o onima koji se odnose na oružane incidente, nasilje, prijetnje i ugrožavanje 

fizičke sigurnosti građana; 

- uspostave transparentan komunikacioni kanal prema javnosti, putem kojeg će se 

objavljivati saopštenja i podaci o ishodima postupaka od opšteg interesa, uz poštivanje propisa 

o zaštiti ličnih podataka. 

- Gradsko vijeće Tuzla posebno naglašava da neujednačeno postupanje institucija u 

sličnim slučajevima stvara pravnu i sigurnosnu nesigurnost, narušava povjerenje građana u 

vladavinu prava i potiče društvenu polarizaciju i nepovjerenje prema državnim organima. Zbog 

toga se od svih pravosudnih i policijskih organa zahtijeva da redovno vrše unutrašnji nadzor 

nad sopstvenim postupanjem, te da osiguraju javnu dostupnost podataka o radu, posebno u 

predmetima od šireg društvenog značaja, kako bi se građanima vratilo povjerenje u zakonitost, 

nepristrasnost i jednakost pravne zaštite. 

- Gradsko vijeće Tuzla oštro osuđuje svaku pojavu digitalnog nasilja, botovskog 

organizovanja, prijetnji i političkih napada na građane putem interneta te zahtijeva da nadležni 

organi takve pojave kvalifikuju kao krivična djela, u skladu sa: 

- članom 163. Krivičnog zakona Federacije BiH - Izazivanje nacionalne, rasne i vjerske 

mržnje, razdora ili netrpeljivosti, i 

- članom 183. Krivičnog zakona Federacije BiH - Ugrožavanje sigurnosti. 

- Gradsko vijeće zahtijeva da Odsjek za cyber-kriminal Ministarstva unutrašnjih 

poslova Tuzlanskog kantona redovno prati i reaguje na sve oblike internetskih prijetnji, uvreda 

i poziva na nasilje, posebno kada su usmjereni protiv novinara, društvenih aktivista, političkih 

predstavnika i građana koji iznose kritička mišljenja. Kritika se ne smije sprječavati nasiljem. 

Svaki građanin ima pravo, ali i obavezu da slobodno i odgovorno kritikuje sve društvene i 

političke pojave koje ne valjaju, posebno rad vlasti i institucija. Tuzla mora ostati prostor 

slobodne riječi, ali i odlučne zaštite svakog građanina od prijetnji i digitalnog progona. 

- Zadužuje se Komisija za ljudska prava i slobode Gradskog vijeća Tuzla da: 

- kontinuirano prati stanje bezbjednosti i zaštite građanskih prava na području grada 

Tuzle; 

- analizira postupanje policije, tužilaštava i sudova u predmetima prijetnji, nasilja, 

oružanih incidenata i drugih oblika ugrožavanja sigurnosti građana; 

- kvartalno dostavlja izvještaj Gradskom vijeću Tuzla o uočenim nepravilnostima, 

zloupotrebama i propustima u radu institucija, uz prijedloge konkretnih mjera za poboljšanje 

institucionalne zaštite građana. 

- Svi organizacioni oblici gradske uprave, kantonalne institucije i nadležni organi 

(uključujući Ministarstvo unutrašnjih poslova Tuzlanskog kantona, Kantonalno tužilaštvo 

Tuzlanskog kantona, Kantonalni i Općinski sud u Tuzli) obavezni su da u roku od 15 dana od 

prijema dopisa Komisije dostave tražene informacije i izjašnjenja, u skladu sa Zakonom o 

slobodi pristupa informacijama i principom transparentnosti javne vlasti. 

- Ukoliko institucije ne dostave odgovor u propisanom roku ili odbiju saradnju sa 

Komisijom, Gradsko vijeće Tuzla će na prvoj narednoj sjednici uvesti posebnu tačku dnevnog 

reda i pozvati na sjednicu rukovodioce svih nadležnih organa kako bi dali javna objašnjenja o 

razlozima nedostavljanja odgovora i nepostupanja po dopisu Komisije. 

- Komisija za ljudska prava je dužna da o svakom slučaju institucionalnog odbijanja 

saradnje obavijesti Gradsko vijeće Tuzla, gradonačelnika Tuzle i javnost kao i da predloži 

odgovarajuće zaključke i preporuke za osiguranje pune transparentnosti i odgovornosti organa 

vlasti. 

Zadužuje se...(ANA PEJIĆ – Hoćetel pauzu Slađana?). Može pauza par minuta. 

ANA PEJIĆ 

 

 Dajem pauzu od 5 minuta. 

 

 (Pauza).  

 

 Pozivam vijećnike da uđu u salu kako bismo nastavili sa radom.  

 Možete nastaviti Slađana.  

 

SLAĐANA KRAJINA – sekretar Gradskog vijeća Tuzla 

 

- Zadužuje se Gradonačelnik Grada Tuzle da, u okviru svojih nadležnosti i kroz aktivnu 

međuinstitucionalnu saradnju, koordinira realizaciju svih navedenih zaključaka, u saradnji sa: 

- Ministarstvom unutrašnjih poslova Tuzlanskog kantona, 

- Ministarstvom obrazovanja i nauke Tuzlanskog kantona, 

- Kantonalnim tužilaštvom Tuzlanskg kantona, 

- pravosudnim institucijama i gradskim službama nadležnim za komunalnu i javnu 

sigurnost. 

- Gradonačelnik Tuzle je dužan da: 

- do naredne redovne sjednice Gradskog vijeća Tuzla dostavi pisani izvještaj o svim 

preduzetim aktivnostima, realizaciji pojedinačnih zaključaka, kao i prijedlog mjera za 

sistemsko unapređenje sigurnosti i zaštite građana; 

- uspostavi stalnu radnu koordinaciju s Komisijom za ljudska prava i slobode Gradskog 

vijeća Tuzla radi praćenja primjene zaključaka i blagovremene razmjene podataka o svim 

relevantnim slučajevima i pojavama koje ugrožavaju sigurnost; 

- inicira zajedničke sastanke s predstavnicima Ministarstva unutrašnjih poslova 

Tuzlanskog kantona, Kantonalnog tužilaštva Tuzlanskog kantona i Ministarstva obrazovanja i 

nauke Tuzlanskog kantona radi usklađivanja aktivnosti i izrade akcijskog plana za povećanje 

javne i institucionalne sigurnosti na području Tuzle; 

- u slučajevima kada nadležnost Grada nije dovoljna, pokrene inicijative prema Vladi 

Tuzlanskog kantona, Federalnim institucijama i nadležnim ministarstvima, s ciljem osiguranja 

institucionalne podrške i finansijskih sredstava za realizaciju mjera. 

- Gradonačelnik Tuzle je obavezan da o sprovođenju ovog zaključka izvještava 

Gradsko vijeće Tuzla svaka tri mjeseca, a izvještaji se objavljuju na zvaničnoj web stranici 

Grada Tuzle, radi potpune transparentnosti i informisanja javnosti. 

- Učestali apeli građana, kao i vidljivo zagađenje zraka, zahtijevaju hitnu i potpunu 

provjeru procesa sagorijevanja i sastava goriva koje se koristi u termoenergetskim 

postrojenjima, te utvrđivanje da li dolazi do spaljivanja RDF-a bez odgovarajućih ekoloških 

dozvola i nadzora te stoga: 

- Gradsko vijeće Tuzla konstatuje da je, prema dopisu JP Elektroprivreda BiH - 

Termoelektrana Tuzla od 3.9.2025. godine, zaprimljenim pod brojem 01 04 12487/25, riječ o 

smjesi koja sadrži 2% RDF-a (alternativnog goriva) i 98% uglja te da ukupna količina smjese 

iznosi 5.000 tona; 

- Zadužuje se Služba za komunalne poslove, izgradnju i poslove mjesnih zajednica, u 

saradnji sa Kantonalnom upravom za inspekcijske poslove Tuzlanskog kantona - kantonalnim 

ekološkim inspektorom, da hitno izvrši uviđaj na lokaciji deponije Termoelektrane Tuzla i 

utvrdi da li je RDF spaljivan, skladišten ili odložen, u kojoj količini i pod kojim uslovima; 

- O nalazu i eventualnim nepravilnostima dužni su sačiniti zajednički zapisnik i 

izvještaj, te ga dostaviti Gradskom vijeću Tuzla u roku od 10 dana od dana usvajanja ovog 

zaključka. 

- Nalaže se da se kompletan predmet sa svim pratećim dokumentima, uključujući dopis 

Termoelektrane Tuzla i izračun količine mješavine, odmah dostavi Kantonalnom tužilaštvu 

Tuzlanskog kantona - tužiteljici Danici Arapović Kovačević, kojoj je podnesena krivična 

prijava predstavnika Gradskog vijeća Tuzla, radi provjere da li je došlo do nezakonitog 

spaljivanja RDF-a ili ugrožavanja okoliša. 

- Gradsko vijeće Tuzla zahtijeva da se od Federalne uprave za inspekcijske poslove - 

ekološke inspekcije i Federalnog ministarstva prostornog uređenja zatraži izvještaj o 

eventualnim dozvolama, nadzoru i mjerama koje su poduzete po ovom pitanju. 

- Gradsko vijeće predlaže formiranje savjeta za prevenciju nepoželjnih oblika 

ponašanja kao savjetodavnog i koordinacionog tijela Grada Tuzle, sa zadatkom da razvija i 

koordinira aktivnosti prevencije nasilja, ovisnosti, vandalizma, vršnjačkog nasilja i drugih 

oblika društveno štetnog ponašanja u lokalnoj zajednici. Predlaže se da savjet čine predstavnici: 

- Gradske uprave, 

- Policijske uprave Tuzla (Ministarstva unutrašnjih poslova Tuzlanskog kantona), 

- JU Centar za socijalni rad Tuzla, 

- Pedagoškog zavoda Tuzlanskog kantona, 

- Univerziteta u Tuzli (predstavnik Edukacijsko-rehabilitacijskog fakulteta), 

- JZNU Dom zdravlja „Dr. Mustafa Šehović“ Tuzla, 

-  nevladinog sektora, 

-  te jedan ili dva predstavnika Gradskog vijeća Tuzla. 

- Zadužuje se savjet da u roku od šest mjeseci od dana imenovanja, izradi i dostavi 

Gradskom vijeću Tuzla prijedlog lokalnog akcionog plana za prevenciju nepoželjnih oblika 

ponašanja (2026–2029), koji će sadržavati ciljeve, mjere, aktivnosti, nosioce i pokazatelje 

uspješnosti. 

- Gradsko vijeće Tuzle zadužuje JKP „Saobraćaj i komunikacije - Tuzla“ d.o.o. Tuzla 

da, u skladu sa raspoloživim sredstvima u okviru postojećeg sistema video-nadzora na 

saobraćajnicama i raskrsnicama proširi obuhvat video-nadzora te i da obuhvati pješačke zone 

i druga frekventna mjesta na kojima se bilježi povećan broj saobraćajnih i komunalnih 

incidenata, kao i vandalizma. 

 - Gradsko vijeće Tuzle zadužuje Službu za komunalne poslove, izgradnju i poslove 

mjesnih zajednica da u okviru svojih nadležnosti izvrši planiranje i postavljanje sistema video-

nadzora u parkovima, dječjim igralištima i drugim javnim površinama koje su identifikovane 

kao rizične zone u pogledu vandalizma i na kojima je uočena povećana potreba za zaštitom 

imovine i sigurnošću građana. 

- Gradsko vijeće Tuzle zadužuje Službu za kulturu, sport, mlade i socijalnu zaštitu da 

svake godine, počev od 2026. godine, raspiše javni poziv za finansiranje projekata nevladinih 

organizacija koje imaju za cilj prevenciju nasilja, ovisnosti i drugih nepoželjnih oblika 

ponašanja u zajednici. Pod ovim se misli na raspisivanje poziva za projekte iz oblasti prevencije 

i sigurnosti zajednice. 

- Gradsko vijeće Tuzle upućuje preporuku Ministarstvu unutrašnjih poslova 

Tuzlanskog kantona da, u okviru svojih nadležnosti i planiranja operativnih aktivnosti, 

razmotri mogućnost povećanja prisustva pješačkih policijskih patrola na području grada Tuzle, 

naročito u parkovima, pješačkim zonama, školskim dvorištima i rekreativnim površinama. 

- Gradsko vijeće Tuzle predlaže JU Centar za socijalni rad Tuzla da, u okviru planiranja 

budžeta i kadrovske politike za narednu godinu, predvidi sredstva za zapošljavanje najmanje 

dva socijalna pedagoga koji će biti angažovani na poslovima rane intervencije, prevencije i 

savjetodavnog rada s djecom i mladima u riziku od društveno neprihvatljivog ponašanja. 

- Gradsko vijeće Tuzla izražava zabrinutost zbog sve učestalije maloljetničke 

delikvencije i nepoželjnih oblika ponašanja koji ugrožavaju sigurnost djece, mladih i građana. 

- Gradsko vijeće Tuzla sugeriše Policijskoj upravi Tuzla da ubuduće u zvaničnim 

informacijama koje dostavljaju drugim organima izvan sistema policijsko-sigurnosnih 

institucija ne navode puna imena i prezimena građana koji prijavljuju počinioce krivičnih djela 

kao što je to navedeno u Informaciji o bezbjednosnoj situaciji na području grada Tuzle koja je 

dostavljena Gradskom vijeću Tuzla. 

- Gradsko vijeće Tuzla predlaže da se u metodologiji izvještavanja Policijske uprave 

Tuzla redovno dostavljaju i krivična djela iz oblasti političkog zastrašivanja i političkog terora 

i smrt iz unutrašnjeg sukoba sa obrazloženjima. 

- Gradsko vijeće Tuzla traži povećano prisustvo policijskih snaga ne samo na ciljanim 

mjestima nego i na svim drugim ključnim gradskim i prigradskim područjima gdje su 

prethodno bila zabilježena izvršenja krivičnih djela. 

- Gradsko vijeće Tuzla smatra neophodnim jačanje saradnje sa međunarodnim 

policijskim agencijama pogotovo onima koje su prisutne na području grada Tuzle i Federacije 

Bosne i Hercegovine. 

- Gradsko vijeće Tuzla podržava unapređenje tehničke opremljenosti policijskih snaga 

s jedne strane te podizanje svijesti među građanima o načinima prijavljivanja krivičnih djela 

osobito iz oblasti narušavanja javnog reda i mira s druge strane. 

- Gradsko vijeće Tuzla upućuje inicijativu Ministarstvu obrazovanja i nauke 

Tuzlanskog kantona i Federalnom ministarstvu obrazovanja i nauke sa ciljem razmatranja 

mogućnosti otvaranja odjeljenja sigurnosti u nekoj od srednjih škola u gradu Tuzli.  

- Gradsko vijeće Tuzla upućuje inicijativu Univerzitetu u Tuzli sa ciljem formiranja 

odsjeka ili studija forenzike. 

- Gradsko vijeće Tuzla sugeriše da se formiraju posebne ambulante za pružanje 

psihosocijalne pomoći građanima koji su pretrpjeli nasilje. 

- Gradsko vijeće Tuzla traži da se uputi inicijativa JZNU Domu zdravlja „Dr. Mustafa 

Šehović“ Tuzla za formiranje ambulante ili abulanti za liječenje policijskih službenika što bi 

za cilj imalo bržu dostupnost specijalističkim, preventivnim pregledima, psihosocijalnoj 

podršci.  

- Gradsko vijeće Tuzla traži od Policijske uprave Tuzla da se pri svakom izvještavanju 

dobiju i informacije o materijalnom statusu policijskih službenika, poduzetim mjerama na 

poboljšanju istih te o konrektnim mjerama na koji način Gradsko vijeće Tuzla može pomoći 

radu Policijskih uprava. 

- Gradsko vijeće Tuzla zahtjeva od Ministarstva unutrašnjih poslova Tuzlanskog 

kantona da dostavi izvještaj po starosnoj strukturi (dobi) počinilaca krivičnih djela. 

- Gradsko vijeće Tuzla zahtjeva od Vlade Tuzlanskog kantona i Ministarstva 

obrazovanja i nauke Tuzlanskog kantona da donesu odluku i obezbjede sredstva da se u svakoj 

osnovnoj i srednjoj školi na području Tuzlanskog kantona angažiraju diplomirani socijalni 

pedagozi koji će po struci vršiti resocijalizaciju djece sa poremećajima ponašanja te vršiti 

prevenciju istih. 

- Gradsko vijeće Tuzla traži da se faktura za troškove rekonstrukcije i popravki 

uništenih klupa, kanti i druge infrastrukture na Slanoj Banji i na drugim mjestima, nakon 

usvajanja informacije, dostavi roditeljima počinilaca, putem Gradskog pravobranilaštva Grada 

Tuzle, kako bi roditelji počinilaca nadokanadili nanesenu materijalnu štetu. 

- Gradsko vijeće Tuzla upućuje inicijativu Vijeću ministara Bosne i Hercegovine i 

Parlamentu Federacije Bosne i Hercegovine za izmjenu Krivičnog zakona na način da mlađi 

maloljetnik sa 14 godina odgovara za svoja djela. 

- Gradsko vijeće Tuzla upućuje zahtjev Ministarstvu sigurnosti Bosne i Hercegovine za 

ograničavanje i praćenje sadržaja na društvenim mrežama za maloljetna lica 

- Gradsko vijeće Tuzla traži dostavljanje informacije o neophodnim materijalno-

tehničkim sredstvima te ljudskim i prostornim kapacitetima potrebnim instutucijama i 

organima na koje se zaključci odnose kako bi izvršili sve operativne zadatke kojima ih je 

Gradsko vijeće Tuzla zadužilo na ovoj vanrednoj sjednici. 

- Gradsko vijeće Tuzla traži od JP Elektroprivreda BiH d.d. Sarajevo, u svrhu 

zdravstveno-bezbjednosne situacije građana Bosne i Hercegovine da izvrše hitnu 

rekonstrukciju Bloka 5 Termoelektrane „Tuzla” Tuzla kako bi obezbijedili grejnu sezonu bez 

prekida ali i zaštitili zdravlje građana u mjestima naseljenim oko Termoelektrane Tuzla. 

- Gradsko vijeće Tuzla izražava nezadovoljstvo činjenicom da se, izuzev predstavnika 

Policijske uprave Tuzla, niko od predstavnika institucija i organa koji su takođe pozvani na 

današnju sjednicu nije odazvao pozivu ni opravdao svoj izostanak niti je ijedna institucija i 

organ dostavio, izuzev Policijske uprave Tuzla, pisanu informaciju vezanu za bezbjednosnu 

situaciju na području grada Tuzle. 

- Gradsko vijeće Tuzla će i ubuduće, u skladu sa Programom rada Gradskog vijeća 

Tuzla kojim je predviđeno, po potrebi, razmatranje informacije o bezbjednosnoj situaciji na 

području grada Tuzle, kad god se ukaže potreba, zakazivati sjednice i tražiti od svih nadležnih 

institucija i organa da se odazovu na poziv i informišu ovo Vijeće o bezbjednosnoj situaciji na 

području grada Tuzle te da, u okviru svojih nadležnosti predlože mjere i aktivnosti koje je 

potrebno poduzeti, kako bi se njihovom provedbom, uz podršku Gradskog vijeća Tuzla, te 

zajedničkim i koordiniranim radom i angažovanjem cijele zajednice poboljšala bezbjednosna 

situacija na području grada Tuzle a samim tim i kvalitet života svih njenih građana.  

 

Ova dva zadnja zaključka su ono po dogovoru s Kolegija. 

 

ANA PEJIĆ 

 

 Stavljam na izjašnjavanje pročitane zaključke. 

 Dejane, glasajte molim vas. (DEJAN KOVAČEVIĆ – Glaso ja). Sad jeste. 

 Glasanje je okončano.  

 Konstatujem da su pročitani zaključci usvojeni sa, 

 22 glasa za, nije bilo protiv i nije bilo suzdržanih.  

 

 (Konstatujem da je dnevni red iscprljen. Zahvaljujem se vijećnicima, predstavnicima 

gradskih službi, gostima i medijima i zaključujem 6. vanrednu sjednicu Gradskog vijeća Tuzla, 

te ista je završena u 20:41 sati.) 

 

 

 

STENOGRAM SAČINILA:                                                 P R E D S J E D A V A J U Ć I 

   

        Selma Suljkanović                                                                   Ana Pejić, BA prava 


